
KUBONA JESU

 Kholwa kuphela;
Kholwa kuphela, kholwa kuphela,
Konkhe kungenteka, kholwa kuphela.

2 Sisakhotsamisa tinhloko tetfumanje sentele livi lemkhuleko,
angati kutsi bangakhi lapha labangatsandza kukhunjulwa, kutsi
nje uphakamise sandla sakho, futsi akutsi sicelo sakho satiwe
na? Kulungile. Asikhuleke.
3 Babe wetfu loseZulwini, siyabonga kuWe ngaloku, inhlanhla
lenkhulu lesinayo yekubutsana ndzawonye futsi ngaphambi
kwekuBuya kweNkhosi. Futsi siyakhuleka, Babe, kutsi loku
ngeke kube nje kubutsana ndzawonye lokwejwayelekile,
kodvwa kuyoba kubutsana kuWe, etibophweni telutsandvo
lwaKho nenhlanganyelo. Sikhulekela kutsi Utosindzisa
wonkhe umuntfu lota emhlanganweni. Gcwalisa labo ngaMoya
loyiNgcwele labaWufisa sikhatsi lesidze kangaka, Babe.
Philisa wonkhe logulako nemuntfu lohlaselekile. Kwangatsi
singahlala ngenhlonipho futsi sithule, silindzele Wena, futsi
silindzele kufika kwemphendvulo lesikadze siyikhulekela.
Busisa lomelusi, uMnaketfuVick, neMnaketfuBoze nabo bonkhe
labanye bafundisi, bonkhe bebangani betfu. Manje sitinikela
tsine lucobo, nalesakhiwo, kuWe. EGameni leNkhosi Jesu, kutsi
sisabutsene lapha, Utosisebentisela inkhatimulo yaKho. Amen.
Amen. (Hlalani phansi.)
4 Kuyinhlanhla lenkhulu kuba lapha. Bengilindzele lesikhatsi
le…lokunye lokugcamile kwe…Njengoba ngishito kumelusi,
manje ekuseni, luhambo lwami kwakutohlangana neMnaketfu
Vick, nekuba nalesikhatsi lesi senhlanganyelo kanye naye futsi
nani bantfu.
5 Angifiki eNew York kanenginengi. Kubukeka kwangatsi
ku…Ngihlala eTucson, e-Arizona, niyati, futsi ngihlala
njalo ngishumayela ngephandle eNshonalanga lapho. Futsi
silungiselela kuya ngesheya kwetilwandle manje, masinyane,
kulolunye luhambo cishe lwemhlaba jikelele. Futsi ngako kwati
kutsi ngifanele ngite eNew York ngaphambi kwekutsi ngiye
ngale, Impela ngikutsatsa njengenhlanhla lenkhulu nesibusiso
lesivela kuNkulunkulu kutsi sibe lapha nani.
6 Manje, angiti, njengoba natile phambilini, kumelela noma
nguliphi libandla lelitsite noma nguliphi lihlelo lelitsite,
noma ngusiphi sivumokholo. Ngiyayitsandza nje iNkhosi, futsi

lomunye wenu, ngako silapha nje kutsi siYikhonte. Futsi manje,
futsi siyaYikhonta njenge…
7 Wena utsi, “Yebo-ke, njengoba ukhuluma natsi, Mnaketfu
Branham, sinjalo, futsi ku—kuyayikhonta iNkhosi.” Yebo-ke,
njengoba nikholwa emuva, futsi kanyekanye sikhonta iNkhosi.
Sobabili ndzawonye senta intfo yinye.
8 Niyati, ngangivamise kusebenta njengamagesana. Futsi
ngitfola kutsi ungaba nentsambo lenagesi lomnengi,
kodvwa ayisebenti ite ichunywe emhlabatsini. Ngako uma
seyichunyanisiwe emhlabatsini, khona-ke utfola imiphumela,
kuhamba kwagesi. Ngako si—sifanele sibe nato totimbili
tincenye talentsambo, ku—kukwenta kusebente kahle.
9 Futsi uma bekungake kubekhona kukhuluma
lokukahle kanje, kepha noko angekho lotoLikholwa,
ngeke Lisebente. Kodvwa uma akhona lotoLikholwa,
khona-ke Liba ngulelisebenta sibili. [Lomunye umfo utsi,
“Siyakholwa.”—Umhl.] Futsi si…Ngiyabonga, mnaketfu. Loko
kuhle. Ngiyakutsandza loko, “Siyakholwa.” Nguloko lesikutele
lapha.
10 Futsi ngikholwa ngekweliciniso kutsi sibhekene nesentakalo
lesikhulu lesitsite. Ngi—ngiyetsemba kutsi kuBuya kweNkhosi.
Kuba…Siyati kutsi kukhona lokumele kukhweshe, umhlaba
ungaphansi kwekukhatsateka kakhulu. Futsi kukhona
lokungalungi. Wonkhe umuntfu uyakwati loko. Futsi ngi—
ngikholwa kutsi sibhekene nentfo letsite lenkhulu, futsi
ngiyakholwa, ngayo yonkhe inhlitiyo yami, kutsi kuBuya
kwesibili kweNkhosi Jesu. Futsi ngiyetsemba kutsi Utotfulula
uMoya waKhe etikwetfu, futsi utosembulela tintfo lesifanele
sitente kutsi silungele kuBuya kwaKhe.
11 Manje, ngiyacondza, kutsi ngite lapha neMnaketfu Vick,
labazalwane laba, ngi…Kungumsebenti lomkhulu, ngoba
bekukhona emadvodza lamanengi lamakhulu ekhatsi lapha,
tikhulumi letinemtselela lomkhulu. Bengiva uMnaketfu William
Booth-Clibborn, ngalesinye sikhatsi, ngikhuluma ngekuba
nemhlangano lomudze neRock Church. Ngabe ngikusho
loko kahle na? IRock Church. Futsi ngilibita nge “bandla
lelitje,” sonkhe sikhatsi. Ngako konkhe ngi…Futsi ngako,
nalamanengi lamanye emadvodza lamakhulu lebekalapha
avakashile. Futsi bengilangatelela kuba kanye nelibandla cobo
lwami. Nekuhlangana nebantfu…Noma bete epulpiti lapho
bantfu balalele khona emadvodza lanjalo, nemelusi wenu,
uMnaketfu Boze, Dokotela Lee Vayle, nalabanengi balabo
labanye bafundisi labakhulu, ku—kutsi nje kungenta ngitivele
ngimncane impela. Kodvwa ngilapha kutsi ngente incenye
yami kuloku. Mhlawumbe umuno utiva umncane impela e—
engcndvweni, kodvwa noko ku—kufanele kuhlale kungumuno.
Niyabona, si—sifanele sibe nawo.

12 Ngako manje sihloko lesincane nje lesejwayelekile, kute
singahlali sikhatsi lesidze kakhulu, umbhalo lomncane
lengivamise kuwetfula emhlanganweni, futsi njalo ngizama
kutungeleta endzaweni letsite ngekwehluka.
13 Sitoba nelilayini lalabakhulekelwako, kusihlwa,
ekukhulekeleni labagulako e…e—elayinini
lalabakhulekelwako. Nendvodzana yami, lengihlangane
nalotsandzekako…labanye bebantfu belibandla lelitje,
manje ekuseni, iRock Church, ngiyacolisa. UMnaketfu Boze
wangitjela kutsi loko kwakungenca yekutsi ngangivela
eNshonalanga, sizatfu sekutsi ngikubite nge—ngelitje;
ngephandle lapho bakubita ngelitje, lapha bakubita
ngelidvwala. Ngako ngihlangana nalabobantfu labakahle,
futsi ba…sikhonile konkhe kukuhlela kahle, ngatsi,
“Manje ngitowendlula.” Futsi banginika sicuku semakhadi
ekukhulekelwa, batsi, “Tsatsa lesi futsi ngibe nendvodzana
yami kutsi iwamukelise, kute sikhulekele labagulako.” Yebo-
ke, bekangati kutsi besitokwenta ngaleyondlela, ngako yena
nalabanye bebazalwane bebangephandle futsi bahambile,
futsi abazange bangene ngesikhatsi sekuniketa lawomakhadi.
Kodvwa ngicabanga kutsi sebavele bamemetele ngandlela tsite
batobe bawaniketa kusasa, noko kungukutsi, batowamukelisa
kanjani kusasa.
14 Kodvwa ngicabangile-ke, kusihlwa, ngesingeniso lesincane
saloko lesifuna kukhuluma ngako.
15 Manje, bantfu labanengi, bakhuluma nge—ngekuphilisa
kwaNkulunkulu noma ngusiphi lesinye sifundvo eBhayibhelini,
intfo yekucala lesiyitfolako, umcabo lomkhulu kunayo yonkhe,
kutsi, bantfu batama kukwakhela emkhatsini wesikhasti
lesesendlulile noma sikhatsi lesitako, noma kuphakeme kakhulu
kangangekutsi akekho longafinyelela kuko. Manje loyo nje
ngudeveli lowenta loko.
16 Ngoba, liBhayibheli latsi, “Unguye itolo, namuhla,
naphakadze.” Uhlala njalo anguNkulunkulu. Futsi Mkhulu nje
nebantfu baKhe, uma Atfola emakholwa namuhla, njengoba
Bekahlala anjalo. Futsi—futsi ngikholwa Livi kutsi libe
nguleliBhayibheli, kutsi libe Livi laNkulunkulu, lingabi nje
ngetulu noma ngaphansi. Ngiyati kutsi Nkulunkulu angenta
tintfo Langatibhalanga eBhayibhelini, ngoba UnguNkulunkulu.
Kodvwa kuphela nje uma ngati loko lengiMbona akwenta,
Ubhale ekhatsi lapha, kutsi Utokwenta, khona-ke ngiyati kutsi
ngikahle, ngaleyondlela. Futsi ngako U…Yebo, Uyakugcina
loko kakhulu, kutongenetisa mine, ngoba ngibona ekhatsi lapho
kutsi, “Yalinyatwa ngenca yetiphambeko tami, yahubulwa
ngebubi bami, sijeziso sekuthula kwami sasisetikwaKhe,
ngemivimba yaKhe ngiphilisiwe.” Ngako loko kucedzela
luhambo lwami.

17 Futsi—futsi Wakwetsembisa, kutsi si…Uyosivusa
ngelusuku lwekugcina, ngako sibuke lesosikhatsi kutsi sifike.
Labangcwele labanengi labaligugu balindzile, kusobala, lelo-
awa.
18 Manje, loku, Nkulunkulu utofanele ehlulele la—labantfu,
live. Sikholwa kutsi kuta lusuku lapho Nkulunkulu
ayokwehlulela khona live ngaJesu Khristu. Manje kufanele
kube nelizinga lelitsite, ndzawanatsite, Lafanele ahlulele ngalo.
19 Yebo-ke, ngoba bantfu labanengi kakhulu namuhla
bebangatsi, “Yebo-ke, nginguye,” ngisho nebantfu batsi
banguye, “Khristu,” futsi, “NginguKhristu,” futsi,
“NginguKhristu,” futsi, “lelihlelo laKhristu, noma, lelihlelo.”
Kwakuyotsi kudidana kancane kube bekungekho lizinga
lelitsite.
20 Manje uma ngitobuta bantfu labangemaKhatolika
kulesakhiwo lapha, kusihlwa, “Ngabe nine, nicabanga kutsi
Nkulunkulu uyolehlulela ngani live na?”

Bebatsi, “Yebo-ke, lizinga lelibandla laseKhatolika.”
21 Ngingahle ngicele mhlawumbe lelinye lihlelo. Ngani,
belingatsi, “Ngani, lizinga lelibandla letfu.” Bangahle
bangakuvumi kahle—kahle, kodvwa tento tetfu tiyafakaza kutsi
nguloko lesikucabangako. Kodvwa-ke nguliphi libandla lelitobe
licinisile na? Niyabona, besingeke sati kutsi sitoyaphi. Futsi-
ke akukho nganoma nguliphi licembu lelitsite, noma nguliphi
libandla, noma nguliphi lihlelo.
22 Kutoba ngeLivi laKhe. Niyabona, lelo lizinga. Niyabona na?
Ngoba Bekashito kule 1, Johane, Johane loNgcwele sahluko 1,
“Ekucaleni bekakhona Livi, naLivi bekakuNkulunkulu, naLivi
bekanguNkulunkulu. NaLivi waba yinyama wakha emkhatsini
wetfu, longuye itolo, namuhla, naphakadze.” Ngako Lena
yintfo yinye Langehlulela ngayo live, kutsi sonkhe sitodzingeka
siphendvule kuyo, leNcwadzi. Futsi ngako ngiyetsemba
kutsi Nkulunkulu utoyivula leNcwadzi kuleliviki, kitsi,
eMilayetweni yebuvangeli, nasekuhunyushweni Layokuniketa,
cobo lwaKhe, kweLivi laKhe, ngendlela nje leLibhalwe ngayo,
futsi aLihumushe kitsi, bese-ke Uyatikhombisa aphila lapha
kanye natsi, ku—ku—kwenta loko.
23 Manje kunetintfo letinengi lesingatisho. Futsi bantfu
bangasho noma yini, ngiyacabanga, labafisa kuyisho. Kodvwa
kuNkulunkulu kukusho, loko kukwenta kube ngulokulungile.
Bese-ke umaNkulunkulu akusho, bese-ke uyabuya futsi afakaze
kutsi Wakusho, khona-ke akukho mbuto lapho, uma kulungile.
24 Manje asitsi, uma nifuna kutsi nje kulandzela lemibhalo;
Ngiyabona, ngikholwa kutsi batsatsa itheyiphu ngalapha. Futsi
ngiyakholwa manje, ngaphambi kwekutsi sifundze, kutoba
khona futsi…

25 Ngitokhuluma ngeliSontfo. Ngabe kunjalo, Mnaketfu Vick
na? [UMnaketfu Vick utsi, “Kunjalo.”—Umhl.] NgeliSontfo
ekuseni noma ngeliSontfo—ngeliSontfo ebusuku na? [“Busuku,
liviki lonkhe.”] Busuku, liviki lonkhe. [“Ya.”] Futsi atikho
tinkonzo telusuku, atikho tinkonzo telusuku. Kulungile. Manje,
sitobese-ke sesi…
26 Bangakhi labangatsandza kuba nenkonzo yekuphilisa,
bakhulekele labagulako na? Asibone tandla tenu, tiphakama
tendlula. O, hhe! Kuse—kuselinengini, kakhulu impela,
ngiyacabanga emashumi layimfica nemfica emakhulu
nemashumi layimfica nemfica. Loko kutsi akube…Yebo-ke,
loko kuhle. Kodvwa si…
27 Manje, kuphilisa kwebuNkulunkulu akusiwo wonkhe
uMlayeto. Jesu wabeka, ngicabanga kutsi batisho kutsi,
cishe emaphesenti langemashumi lasiphohlongo enkonzo
yaKhe yayikuphilisa kwebuNkulunkulu. Kodvwa njenge—
ngeMnaketfu Bosworth longasekho…Labanengi benu
bebamati uMnaketfu F. F. Bosworth, lomesabako nkulunkulu,
indvodza lenebungcwele. Bekavamise kusho, kutsi,
“Kuphilisa kwebuNkulunkulu kunjengemsundvu ehhukeni.
Awuyikhombisi inhlanti lihhuka, uyikhombisa umsundvu.”
Futsi u…Futsi—futsi ngako kuphilisa kwebuNkulunkulu
kungulokuncane. Futsi ungeke ukale lokukhulu ngalokuncane,
kodvwa kuholela kulokukhulu. Ngako, si—siyakubona loku.
28 NeliBhayibheli liliciniso, lonkhe Livi. Futsi ngiyeva kutsi
singalengisa umphefumulo wetfu kunoma nguliphi Livi
leliBhayibheli. Livi laNkulunkulu, futsi ngingahle ngingabi
nekukholwa lokwenele kukwenta konkhe kwentiwe, kodvwa
ngikholwa impela kutsi kungentiwa, uma sinekukholwa
lokwenele kwekukukholwa. Yebo, uma bebangakukholwa.
29 Manje eNcwadzini yaJohane loNgcwele 12:20. Labanengi
benu lobekasemihlanganweni ngaphambili, lesi kutoba sihloko
lesejwayelekile impela, ngoba ngisisebentisa njengesihloko
lesivulekile kwetfula lengifuna kukusho liviki lonkhe, naloko
lesifuna kukhuluma ngako, bese-ke kuba ngemaHebheru 13:8.
KuJohane loNgcwele 12:20.

Futsi kwakunemagrikhi latsite emkhatsini wawo
labenyukela emkhosini kutokhonta:

Loyo weta ngako-ke kuFiliphu, lobekawase Bethesda
waseGalile, futsi wamcela, atsi, Banumzane, sitsandza
kubona Jesu.

30 Futsi ngifuna kutsatsa nje emavi lasihlanu kuloko.
Mnumzane, Sitsandza Kubona Jesu. Bese-ke kumaHebheru
13:8.

Unguye itolo,…namuhla, naphakadze.

31 Manje uma Afana, futsi, tinhlitiyo tetfu kusihlwa,
ngicinisekile kutsi ngikhulumela labambalwa impela
kulomhlangano, kutsi tinhlitiyo tetfu tilambele nje kubona
Jesu Khristu njengoba lawomaGriki bekanjalo. Si…Akekho
longake eve ngaYe, longeke afune ku—kuMbona. Bekusifiso
senhlitiyo yami kwati intfo sibili.
32 Futsi ane—ne—nelwati lolubanti lwekubhadala kancane
ngekuswela kwami imfundvo, ngekuba nekusebentisana
naletinye tinkholo, njengaBhuda nje, ne—nebakaMohamede,
netinhlobo letehlukene tetinkholo. Ngibabonile ndzawo tonkhe
nasemhlabeni jikelele, lapho ngisahamba, futsi ngababuka futsi
ngabahlolisisa. Kodvwa linye kuphela liCiniso lengikholwa
kutsi liliciniso, loko nguloku, buKhristu, niyabona, futsi-ke
ngu—nguye kuphela longafakaza kutsi uMsunguli walenkholo
akafi. Manje ngi…
33 Batfwala, banelihhashi lihleti e…noma lime, njalo,
ethuneni laMohamede, futsi bayakholwa ngalelinye lilanga
uyovuka futsi agibele lihhashi ahambe umhlaba wonkhe
ekuncobeni. Futsi, kodvwa ufile. Sengemakhulu eminyaka solo
afa. Bhuda wafa cishe eminyakeni lengemakhulu langemashumi
lamabili nakutsatfu leyendlula, bekasati sekudzabuka kwetintfo
e—eJapani, eShayina.
34 Kodvwa manje inkholo yetfu, yaKhristu, Wafa, Wadzingeka
kutsi afe kute asisindzise. Kodvwa sikhombisa lithuna
lelingenalutfo. Futsi manje kuPhila kwaKhe, kubonakaliswe
kitsi, kufakazela kutsi Akafi, niyabona, ne—netetsembiso taKhe.
35 Manje, kusobala, kube beningasho loko esiveni sakulelinye
live, emkhatsini webakaMohamedi, bebayotsi, “Ya, ubonakalisa
kuphila kwakhe kitsi. Kodvwa akazange ente noma ngusiphi
setsembiso, niyabona, letetsembiso leti.” Kodvwa watsi, “Jesu
wenu wenta letetsembiso leti, manje silindzele kunibona nine
bafundzisi nenta loko Lakusho loko Lakwetsembisa.” Niyabona,
nguloko kulindzela lokungiko.
36 Futsi ngulapho la babamba khona uMnaketfu Billy Graham,
lowothishela wakaMohamede, yebo-ke, mayelana, watsi, “Uma
loku…Vele nje uletse labanengi kangaka, futsi ngitoletsa
labanengi kakhulu, futsi ngitokwenta lokukhulu kakhulu
impela ngabo njengoba utokwenta.”
37 Yebo-ke, leyo kwakuyinsayeya impela. Kodvwa uyophonsela
insayeya loko kumuntfu longakafaneli ngalelinye lilanga
nangalesosikhatsi, niyabona, kuyoba njalo. Manje, benginga—
bengingakholwa kutsi—kutsi Unguye itolo, namuhla,
naphakadze.
38 Manje, ngekwemiBhalo, sifanele sibe “tincwadzi
letibhaliwe” taKhe. LiBhayibheli litsi si “tincwadzi
letibhaliwe.” Futsi uma, kusihlwa, besingalamba futsi
somele kubona iNkhosi Jesu Khristu, tsine njengemakholwa

langemaKhristu sifanele sibonakalise kuPhila kwaKhe, kakhulu
impela, kuze kube kumelelwa konkhe kwaKhe. Sifanele sibe
nguloko. Wonkhe umKhristu ufanele amelele futsi abonakalise
kuPhila kwaJesu Khristu. Niyakukholwa loko na? Futsi
ngikholwa kutsi wonkhe umKhristu ufanele abonakalise
kuPhila kwaKhristu. Watsi, kuJohane loNgcwele 14:12, “Loyo
lokholwa ngiMi, lemisebenti lengiyentako Mine naye utoyenta.”
Futsi-ke siyati kutsi loko kuliciniso, kutsi simelele Yena. Futsi
uma sitisho kutsi Khristu uphila kitsi, futsi uma Khristu aphila
kitsi, khona-ke sifanele sente njengoba Khristu enta. Sifanele
sibonakalise kuPhila kwaKhe.

39 Kube-ke ngishito, kusihlwa, kutsi i—kutsi kuphila
kwaShakes-…Kube-ke bengitsite Shakespeare bekaphila
kimi, noma utsite Shakespeare bekaphila kuwe na? Kulungile,
bewungabhala tinkondlo leto Shakespeare latibhala, ngoba
Shakespeare uphila kuwe. Kube-ke bewutsite Beethoven
bekaphila kuwe ke? Bewuyoba ngumcambi lomkhulu Beethoven
lebekanguye, ngoba Beethoven uphila kuwe. Awusuye wena
lucobo, manje unguBeethoven noma unguShakespeare.

40 Khona-ke uma Khristu aphila kuwe, nako laph’ukhona,
niyabona, kuPhila kwaKhristu uyaphila. Niyabona,
kungaleyondlela nje, uma Aphila kuwe. Kodvwa ungeke uphile
ekhatsi lapho naYe; Utofanele ahambe atophila kuwe. Loko
kuhlala kunjalo, Utsatsa indzawo yakho, futsi sifanele simelele
Yena ngatotonkhe tindlela.

41 Manje sitfola kutsi libandla lekucala laMmelela,
njengetincwadzi letibhaliwe, kuPhila kwaKhe kwaphila
ngalabobantfu. Angikwati kucatsanisa libandla letfu namuhla.
Njengoba—njengoba kulukhuni nje kusho loku, kakhulu
njengoba ngitsandza bantfu, noko ufanele wetsembeke
futsi ukhulume liCiniso. Ngingeke ngasho kutsi siyabona,
emabandleni namuhla, abonakalisa Khristu ngendlela
labobantfu benta ngayo.

42 Bona, bebati kutsi bebakadze banaJesu. Siyatfola
kulongcwele…Cha, ngikholwa kutsi kuseTentweni sahluko
se 4, kutsi siyatfola, kutsi labobadwebi, Phetro naJohane,
futsi baphilisa umuntfu eSangweni Lelihle, futsi bekakwati
kuphendvula noma ngumuphi umbuto kutsi ba—kutsi ba…
iSanhedrin yabuta ngabo, yababuta; noko, bona ngekungati
kwabo, futsi bangakafundzi. Bebakhona kukubona loko.
Bebangenamfundvo, futsi bebangesibo bafundisi labaceceshiwe,
bebabadwebi. “Kodvwa babona kutsi bebakadze banaJesu,”
niyabona, ngenca yekutsi bebatiphatsa ngendlela lefanako
Lenta ngayo kubo.

43 Ungahlala nje nemuntfu lotsite sikhatsi lesidze kangaka,
futsi ubatungelete, ute utsatse tindlela tabo. Futsi kuhle kitsi

kutsi singasuki futsi siphile nelive. Kodvwa hlala naJesu site
sibonise, kuPhila kwaKhe kubonakaliswe emphilweni yetfu.
44 Futsi nguleyondlela labobafundzi lebebangiyo. Bona, bebati
kutsi bebakadze bakuJesu, ngoba bebakhuluma njengaYe, benta
njengaYe, futsi baphilisa njengaYe, nayo yonkhe imphendvulo
yayinjengaYe. Bebaphefumulelwe njengaYe, futsi bebati kutsi
Bekaphila kubo. Nguloko lesifanele sibe ngiko ngaso sonkhe
sikhatsi, njengemakholwa. Benta njengaYe, ngoba, uma
utihlanganisa nalomunye sikhatsi lesidze kakhulu.
45 Siyatfola eBhayibhelini, ngale eNcwadzini yemaKhosi, kutsi
bekukhona indvodza ligama layo linguJehoshafati, indvodza
lelungile. Futsi kwakukhona indvodzana ya-Ahabi, Jehoramu,
futsi bekatsatsa imikhuba yeyise, bese-ke kuba yinkhosi yase
Edomu. Base-ke bamemetela imphi, bakaMowabi benta, etikwa-
Israyeli ngalesosikhatsi. NaJehoramu ayinkhosi, emvakweyise,
ngani, wabita Jehoshafati. NaJehoshafati, indvodza lelungile,
bekangakafaneli atichumanise nalomuntfu longakalungi.
Kodvwa tikhatsi letinengi emaKhristu enta loko, angacabangi
nje.
46 Futsi ngako batsatsa inkhombandlela yetinsuku
letisikhombisa base bayongena e—ehlane, futsi, batfola kutsi,
sebaphelelwe ngemanti. Nalomunye wabo wakhala, “Maye,
ngoba Nkulunkulu ukhiphe lamakhosi lapha kuwabulala!”
47 Kodvwa Jehoshafati, ayindvodza lelungile, ngesikhatsi
senkhatsato, wakhumbula kutsi Nkulunkulu usaphila.
Niyabona, kungakhatsaleki nge…Naloku nje sikhweshela
eceleni futsi sente lokuliphutsa, noko Nkulunkulu usasolo
anatsi. Nkulunkulu usasolo afana. NaJehoshafati, akhumbula
loku, wamemeta kakhulu, “Akekho yini umprofethi weNkhosi
ndzawanatsite, lesingatsatsisa kuye na?”
48 Futsi lenye yetinceku tenkhosi yaka-Israyeli, yaphendvula
yatsi, “Yebo, nangu Elisha. Watsela emanti etandleni ta-Eliya.”

NaJehoshafati watsi, “Livi leNkhosi likuye.”
49 Ngani na? Bukani inhlangano yakhe. Niyabona, yena, bebati
kutsi lendvodza yayitimbandzakanye nemprofethi welucobo.
Futsi bebati kutsi bebanalolohlobo lwebamgani. Futsi ahlale
kulolohlobo lwebangani, bekafanele ahambe imphilo lecondze
ngco, futsi bekangasho lutfo…ngoba bekakhuliswe ngaphansi
kwemphatsi walomprofethi lomkhulu, Eliya.
50 O, bekungaba njani namuhla kube libandla kuphela
belingahlala naKhristu, ngaphansi kwekufundzisa kwaMoya
loyiNgcwele, ungalishiyi nhlobo leloLivi lingabi nasivumokholo
noma lutfo, uLikholwe ngendlela nje leLibhalwe ngayo.
Nebantfu yonkhe indzawo batokwati kutsi bewukadze unaJesu,
futsi. Bekatokwati kanjalo-ke.

51 Kodvwa, namuhla, kubi kakhulu. Sitsi nje kubuka
sifundziswa lesikhulu lesiceceshwe kahle noma lokutsite.
Nguloyo lesicabanga kutsi simtfola Khristu kuye. Siya
etikolweni. Sitfumela bafana betfu, futsi besuke baye
esikolweni, baye kumasemina; lokulungile konkhe, kodvwa,
siyatfola, bafundza kutsi tetfulwa kanjani tinkhulumo
temabeka, futsi benta tingcogco letinkhulu. Futsi—futsi
bangemadvodza lakahle, akukho kungabata, netinkhulungwane
tato. Futsi ayati kutsi lichutjwa kanjani luhlelo. Bayati
kutsi kumiwa kanjani langembili, bayati kutsi we—wetfulwa
kanjani Khristu kubantfu. Kodvwa niyatfola, linengi laloko,
lokunengi kwako, lokunengi kakhulu kwako, ngulowomuntfu
nje; angabi ngulomelele impela Khristu, kodvwa thishela
wemfundvo lephakeme. Niyabona, uyati, uceceshelwe kuniketa
sifundvo semfundvo lephake. Bewungamcela kutsi anikete i—
ingcogco ngempela lebeyingamangalisa bantfu, ekukwatini
kukhuluma kwakhe nekutsi abengatibamba kanjani, nekutsi
bekangababamba kanjani bantfu bashaceke. Futsi, kodvwa
siyatfola, wakufundza loko kusemina ndzawanatsite,
ndzawanatsite lapho bamceceshela khona kutsi kwentiwa
kanjani.
52 Kwehluke kanjani kuPawula loNgcwele, ngesikhatsi
atsi, “Angiti kini ngebungcweti bekukhuluma noma
ngekuhlakanipha kwelive, kodvwa ngemandla aMoya
loyiNgcwele; kutsi kukholwa kwakho kungeke kube
sekuhlakanipheni kwemuntfu nelisiko lakhe, kodvwa e—
emandleni aMoya loyiNgcwele.”
53 Yebo, sinalelinye licembu lesitsi nje kuba, bantfu labanengi,
bukani ku, ngumfo lesimbita ngemfo lolungile. Usukuma
emsamo, ungusomahlaya lokahle. Angasho emahlaya lambalwa
futsi ahlekise bonkhe bantfu, nebantfu bayohlala ngephandle
ndzawo tonkhe kutsi beve lawomahlaya. Futsi mhlawumbe
akasiwo emahlaya lamabi, ngemahlaya nje lashiwo langembili,
kodvwa a—angicabangi kutsi loko kunjalo. Manje ngi—ngi…
lena akusiyo indzawo yekuhlekisa.
54 Lena yindzawo yebucotfo lobujule kwendlula konkhe.
Nguleyo indzaba ngelibandla namuhla, siyasuka kulobo bucotfo
lobujulile. Sifanele sehlele ngco phansi ekugcineni, sicotfo
ngaloku, niyabona. Bese-ke, Nkulunkulu utsandza bucotfo, futsi
asibi cotfo ngalokwenele ngabo.
55 Kodvwa siyatfola, lomuntfu angatfola wonkhe umuntfu
ahleke futsi achubeka, futsi sitsi nje kufuna leyondvodza.
Kodvwa, kimi, ubitiwe, kimi, mhlawumbe u “mjabulisi,” noma
mhlawumbe nje kalula ungu “somahlaya wasepulpiti,” nguloko
kuphela, niyabona, kusukuma lapho futsi—futsi nje utfole
bantfu bahleke. Kantsi, bebafanele, e—ekuBuyeni kweNkhosi,
ekujuleni kwebucotfo, sibukisisa wonkhe umzuzwana
ekubonakaleni kwaKhe, ngoba asati nje kutsi sikhatsi sini

Langahle abonakale ngaso. Ngako, asibadzingi bothishela
bemfundvo lephakeme, asibadzingi bajabulisi, nalokunjalo.
56 Khona-ke kunalelinye liklasi lebantfu, lelifuna Nkulunkulu,
uma bebambuka Yena, ekugcokeni kwemuntfu. Bantfu
labanengi babona indvodza ita yehla ngesitaladi nalolunye
lolukhulu…luhlobo lolutsite lwesigcoko senkholo, ne—
netimphahla tetenkholo tilenga, futsi—futsi, bona, bacabanga
kutsi loko ukholwa impela, loko kufana naKhristu. Futsi
angicabangi kanjalo. Uma loko bekungaba njalo, khona-ke…
Khristu akagcokanga kanjalo, ngako akukho ekugcokeni.
“UMbuso waNkulunkulu awukho ekudleni nasekugcokeni,
kodvwa ukubeketela kuMoya loNgcwele.”
57 Babuka bantfu, labanengi babo, babuka bantfu, bantfu
babuka Khristu, njalo, emkhatsini wetinhlobo tabo. Wena utsi,
“Make wami, bekalilunga lelitsite-tsite lelibandla lelitsite-tsite
iminyaka leminengi kangaka, noma babe wami wenyuka.”
Futsi babuka Khristu emkhatsini webantfu bakubo kanjalo.
“Umndeni wami wangivusela kutsi ngibe nekutsi-nekutsi.”
Kodvwa asimboni Khristu, niyabona, asiLiboni.
58 Niyati, Mariya naJosefa benta lelophutsa, ngalesinye
sikhatsi. Bebabantfu labalungile. Kodvwa benyukela
eJerusalema emkhosini, nasemgwacweni wabo lobuyela emuva
balahlekelwa nguJesu emkhatsini wabo. Futsi ngako baMfuna
emkhatsini webantfu bakubo, kodvwa Akatfolakali. Futsi
ngicabanga kutsi loko kuyincumbi yonkhe, namuhla. Futsi
bahamba betama kutfola kutsi Bekakuphi. Benati kutsi
baMtfolaphi na? Khona lapho baMshiya khona. Kunjalo.
59 Yebo-ke, ngulapho sitoMtfola khona. Ngulapho la libandla
litoMtfola khona. Angeke siMtfole etifundvweni temfundvo
lephakeme. Angeke siMtfole kubajabulisi. Singeke siMtfole
ngendlela lesigcoka ngayo, noma lihlelo lesisontsa kulo.
Sitobuyela emuva ngeluSuku lwePhentekhosti, lapho Angena
khona ebandleni, futsi ngulapho sitoMtfola khona. Ngoba,
ngulapho la libandla lasekucaleni laMshiya khona, futsi
eMkhandlwini waseNayisiya, futsi ngulapho la Ashiywe khona
kusukela lapho. Ngako, kukutsi, sifanele sibuyele emuva
kulesosikhatsi, kutsi siMtfole. Kubuyela emuva lapho siMshiye
khona, lapho singatsatsa khona Livi laKhe; futsi singengeti
lutfo kuLo, sisuse noma yini kuLo. Likholwe nje ngendlela
leLingiyo. Leyo—leyo yindlela leLibhalwe ngayo, nguloko
Lelingiko. Nkulunkulu uLicaphele, kuLigcina lingalendlela,
futsi lelo lizinga lesitokwehlulelwa ngalo.
60 Manje lamaGriki bekangafuni thishela wemfundvo
lephakeme, kuJesu Khristu. Bekangafuni bahlekisi basepulpiti,
njengoba ngishito emizuzwini lembalwa leyendlulile. Akafuni
loko. Akafuni bajabulisi. Bekafuna kuMbona, Yena, loMuntfu,
Jesu Khristu. Bekalangatelela kumbona Yena, ngoba bekevile

ngaYe. “Nekukholwa kuvela ngekuva, kuva Livi.” Futsi ULivi.
Niyabona, ULivi. Niyabona na? Futsi bekafuna kubona Jesu.
61 Manje, akazange atsi bekafuna kuMuva; besekavele avile.
Bekafuna kubona. Lowo bekungesiwo umbuto, “Sitsandza
kuva Jesu. Banumzane, besingatsandza, tsine,” bekafuna, noma,
“kuva Jesu.” Bekafuna kubona Jesu. Leyo bekuyinhloso yawo
yekubuta, kwakukuMbona.
62 Hhayi kuba naYe achazwa. Namuhla, nemilayeto lemikhulu
yetihlakaniphi, singaKuchaza ute ukhone kubona sitfombe.
Kodvwa, loko, loko akusiko lesikufunako kusihlwa. A—
asikabuki takhimshini, sibuke emandla ekuhambisa aKo.
Nguloko-ke. Labanengi kakhulu, niyabona, loko yi…
Sinetakhimshina tetinkholo teliBhayibheli linklinyiwe,
kubukeka njengalesikhulu kakhulu lesinelishumi nesitfupha-
noma sitimela setincola letingemashumi lamatsatfu nesihlanu
sihleti lapho ezileni. Kodvwa uma ungenaso sitimu kuso,
khona-ke i—i…Kubita emandla kukuhambisa ku—ku—kwenta
ngetakimshina. Futsi lesikudzingako manje kubona Loko.
Nguloko lesikufundzisiwe yonkhe leminyaka, ngabe kuliCiniso
noma akusilo na? Kuchaziwe, kwaphindvwa kwaphindvwa,
ngemasemina lehlukene nemabandla, nakanjalonjalo, size
sifune kubona kutsi Ungubani loMuntfu.

Manje wena utsi, “Mnaketfu Branham, ungakwenta kanjani
na?”
63 Yebo-ke, ucaphele beta encekwini yaKhristu,
lobekaceceshelwe kwati kutsi enteni. Hhayi nje kutsi,
“Hlalani phansi. Atsi, lindzani manje! Hlalani phansi lapha,
ngitokuchaza.” Cha, wawaletsa ngco kuYe, ngoba nguloko
lebekafuna kukubona. Wona, atsi, “Sitsandza kubona Jesu.”
Hhayi kutsi, “Sitsandza usichazele Kona futsi usitjele kutsi
Kumayelana nani.” Lowo kwakungesiwo umbuto. Kodvwa
bekafuna kubona Jesu. Futsi wona…Nkulunkulu bekanalotsite
eme lapho, Filiphu, lobekangawatsatsa futsi awakhombise
kuMuntfu, Jesu Khristu.
64 Manje nguloko lesifuna kukubona. Sifuna kubona uMuntfu.
Wena utsi, “Yebo-ke, Mnaketfu Branham, sitoMbona uma
Efika.” Yebo, kodvwa Wetsembisa kutsi Yena, uMuntfu
waMoya loyiNgcwele, utofika ngetinsuku tekugcina futsi
utoba natsi, abekitsi, kute kube sekupheleni kwelive. Netintfo
Latenta, natsi sitawutenta futsi. Watsi, kumaHebheru 13:8,
njengoba ngikucaphunile loko, “Ungu—nguye itolo, namuhla,
naphakadze.” Manje kutaba khona indlela yinye kuphela kwati
kutsi Uyini namuhla.
65 Sitfola kutsi asikhonanga kuMtfola kubothishela
bemfundvo lephakeme, ngoba sitfola bantfu labangasukuma
futsi bangachaza Livi ngendlela lenjalo, kuyamangalisa nje.
Kodvwa uma sikutfola, kuseloku kusifundvo semfundvo

lephakeme nje.Niyabo, sifundvo nje, takhimshina. Futsi
sitfola umjabulisi longahamba adzabule kuto tonkhe tento,
nakanjalonjalo, kodvwa loko kusasolo kungesiko. Tsine,
loko akusiko lesikubukile. Sitfola umfanekiso wenkholo,
bagcoke tingubo tabo, nakanjalonjalo, loko kusasolo kungesiko
lesikufunako. Niyabona na? Cha.
66 Sifuna uMuntfu, Jesu Khristu. Niyabona, uMuntfu, Jesu
Khristu! Manje, uma liBhayibheli latsi, “Unguye itolo, namuhla,
naphakadze,” khona-keUfanele abe nguloko, noma liBhayibheli
lasho lokutsite lokuliphutsa. Khona-ke, angikholwa kutsi
Nkulunkulu bekangehlulela live nganoma yini leliphutsa.
67 Pho sikuphi futsi? Niyabona, sonkhe siphumele
esiphitsiphitsini futsi, ngoba kukhona yonkhe intfo, lelibandla
litsi, “sinaKo,” futsi, “sinaKo,” futsi, “sinaKo,” nakanjalonjalo.
Kodvwa uma unaKo, utoKukhombisa, kunjalo, niyabo,
uMuntfu, Kristu Jesu.
68 Manje indlela kuphela leliciniso kutfola kutsi Uyini, kutfola
kutsi Bekayini, niyabona, ngoba Akagucuki. Nkulunkulu
angeke agucuke. Akazange agucuke. “Unguye itolo, namuhla,
naphakadze.” Ufanele ahlale afana njalonjalo. Livi laKhe
lifanele lihlale lifana. Emacebo aKhe afanele afane njalo.
69 Manje sitame yonkhe intfo emhlabeni, kuphumelela, sasuka
kuwo emacebo aKhe. Kodvwa kusasolo kuhleti kunjalo, yaKhe
nguyona ndlela. Emadvodza etame kwenta indlela yekufundzisa
bantfu kutsi bahlanganyele; kwehluleka. Sitamile kubahlela
enhlanganyelweni; kwehluleka. Nkulunkulu unendzawo yinye
lapho Ahlangana khona nebantfu, lengaphansi kweNgati. Futsi
ngaphandle kwaloko…Akukho kwehluleka. Kunjalo. Ninako,
nifanele nibe nako, ngaphansi kweNgati.
70 Manje, uma umphristi loliKhatolika, liJuda lemtsetfo,
nemNazarini, nemPilgrim Holiness, neliPhentekhostali,
bangema ngephandle lapha emahlelweni abo futsi baphikisane
lomunye nalomunye, lusuku lonkhe, futsi batisho kutsi
bakhulu kangakanani ngamunye, nakanjalonjalo; kodvwa
bonkhe abete ngaphansi kwaleyoNgati futsi baguce ngaphansi
kwesiphambano, bagacana lomunye nalomunye, futsi
babomnaka ngoba bane—banetintfo labahlanganyela kuto. Futsi
leyo yintfo yinye lonkhe likholwa lelitelwe kabusha lelinayo
ngalokufanako, yiNgati yaJesu Khristu lebahlantako.
71 Indzatjana, lapha kungesiko kadzeni, ye—yemndeni,
umndeni lomncane lotsandzekako wawehlukana. Indvodza
nemkayo bese befike ekungavumelanini, futsi bebatoba
nedivosi. Nalommeli wabatjela, watsi, “Manje, uma ningafuni
tinkantolo kutsi nje titsatse yonkhe intfo leninayo, nifanele
nehlele lapho, futsi emkhatsini wenu, futsi nehlukaniselane le—
lelifa, emndenini wenu, umshado wenu.”

72 Ngako behlela ekhaya, futsi bahlangana ngelusuku
lolutsite. Bangena ekamelweni lekuphumula, futsi baphikisana
futsi bahhwilitisana ngako konkhe lokwakusekamelweni
lekuphumula. Base-ke bangena ekhishini, futsi baphikisana
futsi bahhwilitisana ngaloko lokwakusekhatsi lapho,
nemakamelo lehlukene endlu. Emvakwesikhashana, bancuma
kwenyukela esitezi, ngoba bebanenilithranki lelidzala etulu
lapho. Bebanalolunye luhlobo lwetintfo letindzala letimagugu,
lebatibeka, ngako benyukela ekamelweni lelingaphansi
kweluphahla endlini lenesitezi kute bakhokhe lelithranki. Futsi,
bona, lomunye bekatsi, “Loku kwami,” “loku kwami,” futsi
bebaphikisana ngako.
73 Emizuzwaneni lembalwa, bembula intfo letsite, futsi
bobabili bafinyelela kuyo, netandla tabo taphambana.
Bekulipheya leticatfulo teluswane loluncane, Nkulunkulu
lebekabaphe emshadweni wabo, futsi belutsetfwe kubo.
Lapho, ngubani lobekangatsi takhe na? Kwakuyintfo
lebeyibahlanganisile. Niyabona na? Futsi ngetinyembeti
emehlweni alowo nalowo, badvonsa ticatfulo letincane
emkhatsini wabo. Ledivosi yacitfwa. Niyabona, batfola intfo
letsite leyayisho lokutsite kubo bobabili.
74 Futsi ngicabanga kutsi buKhristu bufanele bente intfo
lefanako. Singatfola intfo letsite lemcoka kitsi sobabili, lowo
nguKhristu. Niyabona na? Loko kumcoka kitsi sonkhe, lapho
singatsatsa lomunye nalomunye ngesandla futsi sime lapho
njengebanaketfu nabodzadze kuKhristu. UnguKhristu. Manje
ngabe Uyaphila na? Unguye impela, “Uphila kute kube
phakadze! Futsi ngoba ngiyaphila Mine, nani niyaphila.”
75 Manje sitofanele sibuyele emuva, kubukisisa. Siyati
kutsi besingeke siMtfole njenge—njenge—ngemfundzisi
lomkhulu. Asinalo ngisho lirekhodi laKhe lekutsi wake
waya esikolweni. Futsi si…Bekangeke abe yindvodza
legcoke ngalokwehlukile, ngoba Wahamba angena aphuma
emadvodzeni, emkhatsini wemadvodza, njalo, futsi akazange…
Ngani, bantfu bebangaMati, bonkhe bagcoka ngalokufanako.
Akagcokanga njengemphristi. Akagcokanga njengendvodza
yetenkholo. Bekagcoka nje njendvodza lejwayelekile. Futsi—
futsi-ke lokukwaKhe…
76 Sitfola kutsi liBhayibheli labhala ngelulwimi
lolwejwayelekile, Ufanele kutsi wasebentisa kufundza
nekubhala kwelulwimi lolwalusetjentiswa esitaladini,
bantfukatana nje. Ngoba, liBhayibheli latsi, “Bantfukatana
baMuva ngekujabula,” niyabona, ngako mhlawumbe
tihlakaniphi betingeke titihlanganise neMuntfukatana lonjalo
lobekakhuluma ngekunamula, nakanjalonjalo, kutsi mhlambe
Wakwenta. Ngako, kwakukhulu kakhudlwana kubo. Kunjalo
namanje, namuhla.

77 Futsi kungalesosizatfu liBhayibheli liba yi—yinkinga nje
kubantfu, ngoba, kukutsi, betama kuLihumusha ngeluhlobo
loluphakeme lwelulwimi, kantsi Labhalwa ngelulwimi
lwasesitaladini, niyabona. I…
78 Ngako, Nkulunkulu Uyatitfoba. Nkulunkulu ukutfobeka.
“Umuntfu longatitfoba usendleleni yakhe lenyukako. Loyo
lotiphakamisako usendleleni leya entasi,” sonkhe sikhatsi.
Ngako sifanele sikhumbule kutsi buKristu abufuceli phambili,
futsi butama kuba sembili kwalomfo, kodvwa kuhlehlela
emuva bese butsatsa sihlalo lesingemuva, niyabona, kukhulula
lomunye umfo achubeke, lobo bu—lobo buKhristu. Titfobe.
“Uma bakumangalela enkantolo, futsi batsatse libhantji lakho,
mnike nengubo futsi. Uma akuphocelela kutsi uhambe limayela,
hamba abe mabili. Uma ashaya sihlatsi sinye, ucuka umnike
lelesinye.” Bekasibonelo setfu ngandlela tonkhe lesifanele sibe
ngiko. Futsi uma loko kuPhila kungabonakaliswa kitsi, bantfu
batobona Khristu kuwe, niyabona, uma—uma bangakubona
loko.
79 Yebo-ke, manje ake sibone, kungahle kube kwakukadze
kunemadvodza lamanengi. Jesu bekehlukile kunawo onkhe
emadvodza. Kungahle kube kwakukadze kunemadvodza
lamanengi labekatfobekile, futsi ahambe nemamayela lamabili,
noma agucule lesinye sihlatsi, kodvwa sitfola kutsi Jesu
bekanguMuntfu lowehlukile.
80 Manje, Nkulunkulu bekahlala njalo neLivi laKhe.
Khumbulani, Akaliguculi Livi laKhe.
81 Njengoba ngishito, emizuzwaneni lembalwa leyendlulile,
mayelana nengati. Ensimini yase-Edeni, ngesikhatsi Adamu na-
Eva bonile, naNkulunkulu bekafanele agcine umtsetfo waKhe
ngoba Bekalungile. Futsi inhlawulo yemtsetfo yayikutsi, yebo-
ke, Bekafanele abeke etikwalowomndeni, ngoba, “Inkhokhelo
yesono ikufa, futsi nitokufa.” Kodvwa manje-ke ngesikhatsi
baba ngulolunye luhlobo lwentfo letsite, Bekatoba nesimemetelo
sekukhishwa ebugcilini, Wa—Wancuma kutsi kwabita ingati.
Adamu na-Eva betama kwenta sidziya selicembe lemkhiwa;
kwakungeke kusebente. Ngako, Bekadzinga ingati.
82 Futsi Akakaze agucuke. Akagucuki nhlobo. Manje uma
sekufika sikhatsi lapho umuntfu agula futsi afuna kuphiliswa
nguNkulunkulu, Nkulunkulu wamphilisa etikwesisekelo
sekukholwa kwakhe kuYe. Akakaze akugucule. Kusafana,
ngalokufanako nje.
83 Futsi noma nguliphi Livi Nkulunkulu lalishoko, Lingeke
liguculwe. Manje kungalesosizatfu ngikholwa kutsi liBhayibheli
liyindlela nje leLibhalwe ngayo. Niyabona, Lingeke liguculwe.
Singeke sitfole lutfo loluncono; Nkulunkulu angeke akwente.
Ungulongenasiphetfo. Tsine singulabanesiphetfo. Senta
emaphutsa, futsi kusasa sati kakhulu kunaloko lebesikwati

namuhla. Kodvwa hhayi Nkulunkulu; U—UnguloPhakadze,
nalongenasiphetfo, lonemandla onkhe, losetindzaweni tonkhe,
lowati konkhe. Yena, Uvele nje…UnguNkulunkulu. Uma
Angesito letotintfo, khona-ke Akasuye Nkulunkulu, niyabona,
Unesiphetfo njengoba sinjalo. Ngako sifanele sikhumbule kutsi
UnguNkulunkulu, nemaVi aKhe anjalo, leyo yincenye yaKhe.
Nibevile batsi, “Wonkhe umuntfu muhle nje njengelivi lakhe.”
Liciniso lelo. Nkulunkulu akasincono kuneLivi laKhe.
84 Jesu sonkhe sikhatsi watsatsisela emuva eVini laBabe,
njalonjalo, ngaso sonkhe sikhatsi. “Kubhaliwe. Kubhaliwe.”
Wamehlula kanjalo-ke Sathane, eVini. “Kubhaliwe.” Manje
siyaMtfola ngesikhatsi A…
85 Wefika ngemandla emBhalo, kona kanye nje kuhunyushwa
kwemBhalo. Kodvwa bantfu bangalolosuku, lebebaMbuke kutsi
efike, baMgeja, ngoba bebanekuhumusha, kutsi bebangeke
bakhone kusuka kuloko kuhumusha. Bafanele babenako
ngendlela yabo.
86 Manje kungahle kufike ngendlela lefanako namuhla, futsi,
niyabona. Bekungeke kube kubi kakhulu uma bekungabanjalo
na? “Futsi sinako konkhe kudvwetjiwe, futsi sibe nekufundza
lokunengi kakhulu site sibeke lishathi futsi sinitjele cishe impela
li-awa Leta ngalo, futsi sikutjele nangabe Utobe agibele lihhashi
lelimhlophe noma lifu. Siyati nje kutsi kutoba kanjani.” Futsi
kungahle kube ngulokwehlukile ngako konkhe uma Efika. Ya.
Wakwenta. Niyati, letotintfo tinengoti kakhulu uma sekuta
ekutameni kutsi, “Loku nguloko.” Nje—nje ngendlela umBhalo
lobhalwe ngayo, nguloko-ke.
87 Nike nacaphela, ngalesinye sikhatsi, ngenta sitatimende
lesinjengalesi. Ngalesinye sikhatsi bafundzi batsi kuJesu,
e…Ngiyakholelwa kuMatewu loNgcwele 6:11…noma 11:6,
ngikholwa kutsi nguye, ngiyacolisa, 11:6, ngicabanga kutsi
nguye, kutsi bafundzi baJohane befika kuJesu futsi—futsi
bebafuna kwati kutsi ngabe BekanguYe sibili yini. Manje
Johane (lobekadze) aMetfula, futsi bekalele ejele. Futsi manje
Jesu watsi, “Hlalani nje kuze kuphele inkonzo, bese-ke
nibuyela emuva futsi nikhombise Johane loko lenikubonile.”
Manje Akazange amnike incwadzi yekutsi atiphatse kanjani
ejele, noma intfo lefana naleyo, noma inkhulumo letsite
yekuhlakanipha. Watsi, “Hlalani nje lapha kute kuphele
umhlangano, bese-ke niyahamba nikhombise Johane loko
lenikubonile.” Futsi lapho basahamba, Jesu wababukisisa lapho
bancamula ligcuma.
88 Watsi, “Naphuma kuyobonani ngesikhatsi niyobona Johane
na? Ngabe nahamba kuyobona indvodza igcoke tingubo letinhle
letintofontofo, nabokhololo babhekiswe emuva, futsi, niyati,
nakanjalonjalo na?” Watsi, “Loko kwetigodlo temakhosi.
Bacabuza tinswane futsi bangcwabe labafile, nakanjalonjalo.”

Watsi, “Kodvwa naya kuyobonani na? Indvodza inyakatiswa
ngu—ngumoya, njengemhlanga na?”
89 Cha, hhayi Johane. Ungeke umtjele kutsi, “Ngitokunika
lokungaka uma ushiya lelibandla bese uta ngalapha kuleli.”
Hhayi Johane. Bekangatanyatanyiswa, ngetinhlangano netintfo.
Hhayi Johane.
90 Watsi, “Naphuma kuyobonani na? Umprofethi na?”
Futsi Watsi, “Ngitsi kini, lowendlula umprofethi.” Kodvwa
bekangetulu kwemprofethi ngoba bekayi—yi…bekangu—
ngu—ngu—ngumhlanganisi emkhatsini wemtsetfo nemusa.
Bekasitfunywa sesivumelwano salolosuku, indvodza lenkhulu.
91 Futsi siyatfola kutsi njengoba Bekacoca, akhuluma
ngaJohane nangekutsi bekangumuntfu lomkhulu kanjani,Watsi,
“Uma ningakwemukela, nguye lona umprofethi lakhuluma
ngaye, ‘Ngiyotfuma sitfunywa saMi embikwebuso baMi.’”
Niyabona na?
92 Base batsi, “Yebo-ke, pho-ke, wakusholani Eliyase kutsi…”
Ngalesinye sikhatsi ngekhatsi Akhuluma ngako. Watsi,
“Wakusholani Eliya loko, kutsi intfo yekucala yayi…” Noma,
“Basholani babhali kutsi,” ngiyacolisa, “kutsi Eliyase umele
kufika kucala na?”
93 Futsi Watsi, “Eliyase sewuvele ufikile futsi anikakwati.”
Niyabona na? Niyabona na? Lawo indvodza lececeshiwe agadze
lowomendvuleli waJesu kutsi efike, aceceshwe ngayo yonkhe
indlela yeliBhayibheli, babhali lababhala liBhayibheli futsi
baLati kusukela ku-A kuya ku-Z, emuva, phambili. Bafundzisi
bemfundvo lephakeme, hhe, bebangemadvodza sibili, bebayati
imiBhalo ngekhatsi nangephandle, lonkhe Livi, kodvwa noko
behluleka kubona kutsi Johane bekangu-Eliyase. Ngisho
nebafundzi baKhe abazange bakubone.
94 Manje bekungeke yini kube kubi kakhulu, ngalolunye
lwaletinsuku leti, uma sibona kwehlulela kushaya umhlaba,
futsi sitsi, “Yebo-ke, kungani na? LuHlwitfo lufanele lufike.”
95 Futsi Bekatotsi, “Ngani, seluvele lufikile futsi anilwatanga.”
Niyabona na? Niyabona na? Ngesikhashana, ngekucwabita
kweliso, lapho kungekhomuntfu locabangako ngako, futsi
kuyomiswa. Ningeke nati uma selusuka. Ngiyanitjela,
kuyasibhadala kutsi silungele, asitsi, futsi silungele leli-awa.
96 Manje asitsatse futsi sibone kutsi Bekayini. Siyatfola, kwatsi
nje Angabhabhatiswa, Nkulunkulu ufika etikwaKhe, ngesimo
selituba, futsi Waya ehlane tinsuku letingemashumi lamane
tekulingwa. Futsi laphoWehlula Sathane, eVini, kucala.Wehlula
Sathane, eVini.
97 Khona-ke inkonzo yaKhe yasemhlabeni yacala. Manje
siyaMtfola, intfo yekucala, kwakunendvodza ligama layo ngu-
Andreya, kuJohane loNgcwele 1. Sitfola kutsi waphuma wase

ulandza umnakabo, Simoni, wase uletsa Simoni emhlanganweni
lapho Jesu bekakhuluma khona. Futsi ngesikhatsi akwenta,
naJesu wabona Simoni; masinyane, ngesikhatsi Ambona,
Wamtjela kutsi ligama lakhe kwakungu “Simoni,” futsi
beka “yindvodzana yaJonase.” Manje, ke, loko kwakhipha
sitashi kulomphostoli, futsi waMcondza ngalesosikhatsi kutsi
abe nguKhristu; futsi ekugcineni uba yinhloko yelibandla
eJerusalema, ngoba bekacondzile kutsi Lowo kwakunguKhristu.
98 Nike nacabanga kutsi yini leyamenta acondze loMuntfu
kutsi unguKhristu, ngekusho nje loko na? Ngokuba ukutsi
uKhristu, ngekwemBhalo, bekatoba ngumprofethi. Mosi,
umholi wabo nathishela, bekabatjelile, “INkhosi Nkulunkulu
wenu iyonivusela umProfethi lonjengami.” Akunandzaba
kutsi mangakhi emadvodza lahlakaniphile lebekawavusile,
kwakufanele kufike umProfethi, nalowoMprofethi wadzingeka
akhombise sibonakaliso semprofethi.
99 Manje mhlambe ngikhuluma nebantfu labanengi
labangemaJuda, kusihlwa. Futsi niyati, emBhalweni, liJuda
lamkholwa umprofethi walo. Ngoba, kwakungumprofethi Livi
leNkhosi leleta kuye, yena, futsi yena kuphela. Livi leNkhosi lita
kubaprofethi. “Nkulunkulu, endvulo nangetindlela letinengi
wakhuluma kubobabe ngebaprofethi, kodvwa kulolusuku
lwekugcina ngeNdvodzana yaKhe, Jesu Khristu,” emaHebheru
1. Manje, liJuda lamkholwa umprofethi ngoba umprofethi
bekaneLivi leNkhosi.
100 Manje, indlela labasho ngayo kutsi ngabe loyomprofethi
bekacinisile noma cha, kwakungoba bebabukisisa umprofethi.
Futsi uma asho noma yini, waprofetha, futsi kwafezeka,
Nkulunkulu watsi, “Mveni loyomprofethi, ngoba Nginaye.
Kodvwa uma kungafezeki, khona-ke ningakunaki lakushoko.”
Loko akukehlukani nje nalokulungile, niyabona. “Uma
akhona munye, umprofethi emkhatsini wenu, wakamoya noma
umprofethi, Mine iNkhosi Ngitawutatisa kuye ngemibono,
ngikhulume kuye ngemaphupho. Futsi uma loko lokushiwo
ngumprofethi kuyafezeka, khona-ke muveni, ngoba Nginaye.
Kodvwa uma kungenteki, khona-ke ningakwenti.”
101 Ngako, Jesu eme lapho. Futsi bebakadze bangenaye
umprofethi iminyaka lengemakhulu lamane, ka-Israyeli. Futsi
naku kume uMuntfu lobone umdwebi lojwayelekile eta, futsi
wamtjela kutsi ligama lakhe lalingubani nekutsi ligama
leyise lalingubani. Intfo lemangalisa kanje pho! Bekentani
na? Bekabita leyondvodza. Futsi ngesikhatsi loko kuKhanya
kumanyata etikwaleyombewu lemiselwe ngaphambili, kuPhila
kufika masinyane, wakucondza lokwakungiko.
102 Lendvodza lesikhuluma ngayo manje, Filiphu,
wakubona loku kwentiwa, ngako ugijima ujikeleta intsaba,
kungemakhilomitha langeshumi lamabili nakune, nakumngani

lobekakadze a—a—angumfundzi wemBhalo, naye. Futsi,
lendvodza, ligama layo kwakunguNathanayeli. Futsi ufanele
kutsi bekanengadze yetihlahla, futsi ngako bekangephandle
engadzeni yetihlahla, akhuleka, ngesikhatsi Filiphu efika.
Futsi bobabili bebangemaHebheru manje, bagadze kufika
kwaMesiya. Ngako ngesikhatsi Filiphu amtfola, watsi, “Wota,
ubone kutsi Ngubani lengimtfolile, Jesu waseNazaretha,
iNdvodzana yaJosefa.”
103 Futsi, kusobala, Nathanayeli ayindvodza lenkhulu, futsi
ati kutsi iNazaretha bekali—lidolobha lelibi, futsi—futsi watsi,
“Kungabakhona yini lokuhle lokuvela eNazaretha na?”

Watsi, “Wota, ubone.”
104 Loko ngu—loko ngulenye yetitatimende letimangalisa
kakhulu! Bantfu labanengi kakhulu bayo—bayohlabeka futsi
bagceke noma yini, esikhundleni sekuta futsi sikutsatse
sikuyise enhlitiyweni, futsi sikuhlolisise futsi sibone kutsi
kucinisile yini. Kube labobabhali bebangenta loko kuphela
kuJesu Khristu, i…nine bantfu labangemaJuda beningeke
nibe sesimeni lenikuso manje. Niyabona na? Nelive, emabandla
bekangeke abe ngalendlela langiyo manje. Bantfu, besingeke
sibe yindlela lesingiyo, uma sidadishe imiBhalo futsi uma
Nkulunkulu avuse lokutsite. Siyati kunencumbi yebunhlanya;
bekuhlala kunjalo, kuyohlala kunjalo, kuze kufike Jesu.
Kodvwa-ke, baprofethi bemanga nabokhristu bemanga, nako
konkhe lokunye, kutovuka emhlabeni, akhombisa tikhatsi
tesibonakaliso, tibonakaliso tetikhatsi, njalo, nakanjalonjalo.
Kodvwa Watsi, “Ungakukholwa.” Niyabona na? Kodvwa manje
caphelani, kuloku, abatange beme kutsi bacabange kutsi
Ngubani, kutsi Bekentani.
105 Filiphu watsi, “Wota, utibonele wena.” Ngako ngesikhatsi
Filiphu na—na—naNathanayeli bahambisana eceleni
kwentsaba, kanyekanye, bafika emhlanganweni lotsi
awubenjangalona nje, asitsi, lapho Jesu abekhuluma khona.
106 Manje, angati kutsi benyuka kanjani. Angahle kube bekeme
ngephandle etetsamelini, mhlawumbe angahle kube bekasetulu
lapha lapho Jesu bekanawo, bekakhulekela labagulako.
Kukutsi, cha, asitjelwa nje kutsi simo sini lebebakuso. Kodvwa
kwatsi masinyane nje Jesu angabona lendvodza, Watsi, “Bukani
umIsrayeli, lokungekho nkhohliso kuye!” Manje bukani kutsi
Utenta ini Yena lucobo, ukhonjwe, ngesikhatsi Alapha itolo.
107 Niyabona, Akazange ente noma ngutiphi tinkhulumo
letinkhulu tekuhlakanipha. Asinako lokubhalwe phansi ngaYe
wafundza kumasemina, njengoba ngishito. Akazange abhale
incwadzi. Akazange abhale ligama linye. Wabhala intfo letsite
emhlabatsini, wase-ke utsatsa sandla saKhe wase uyakucisha
futsi. Akabhalanga ngani lokutsite na? Ngoba BekaLivi.

108 Ngako, niyabona, kube nje kuphela bebati, BekaLivi.
BekaLivi cobo lwaLo lentiwe inyama. BekanguNkulunkulu
entiwe inyama. Nkulunkulu bekakuKhristu, enta kutsi live
libuyisane naYe.
109 Manje caphelani kutsi Wentani, ngesikhatsi Filiphu aletsa
leliJuda lelicinile, Watsi, “Bukani umIsrayeli, lokungekho
nkhohliso kuye.”
110 Yebo-ke, labanye bangahle batsi, “Impela, bebangasho,
indlela lebekagcoke ngayo.” Cha, bonkhe bantfu
baseMphumalanga bebagcoka imishuculo, bebanetilevu
letindze, bebagcoka tembatfo. Wawungeke umhlukaniseku
Asiriya nanoma ngumuphi lomunye umuntfu. Bekagcoke nje
lolohlobo lwesembatfo.
111 Watsi, “Bukani umIsrayeli, lokungekho nkhohliso kuye.”
Wati kanjani kutsi bekanguloyo nje, umuntfu lowetsembekile
lebekanguye na? Bekangaba ngu—ngumgulukudvu. Bekangaba
lisela lelalikhuphukele lapho naFiliphu. Bekangati, kodvwa
Bekanendlela yekwati.
112 Futsi yena, kwayetfusa lendvodza kakhulu impela,
ngangekutsi watsi, “Rabi,” lokuchaza kutsi thishela, “uke
Wangibona nini na? Ungati kanjani Wena?”
113 Watsi, “Ngaphambi kwekutsi Filiphu akubite, ngesikhatsi
ungaphansi kwalesosihlahla, Ngikubonile.” Niyabona na?
114 Futsi sati kutsini lesifundziswa lesikhulu seLivi ngaloko
na? Bekati kutsi loyo kwakunguloyoMprofethi. Watsi, “Rabi,
UyiNdvodzana yaNkulunkulu. UyiNkhosi ya-Israyeli.”
115 NaJesu watsi, “Ngoba nginitjelile letintfo leti, nikholiwe,
manje nitobona lokukhulu kunaloku.”
116 Niyabona kutsi Bekatikhomba kanjani Yena lucobo. Hhayi
engubeni letsite, hhayi kulenkhulu…ngekuba ngulodvumile
thishela wemfundvo lephakeme lomkhulu, ticu letitsite
tebudokotela letivela ekolishi lelitsite.
117 Letotintfo tilungile. Angigceki. Ngitama kudvonsa
ngikhiphe intfo lefanele iphume lapho, niyabona, kunikhombisa.
Lawomahlelo nemakolishi, netingubo, ngekubona kwami,
kukahle, kodvwa asikhulumi ngaletotintfo manje. Niyabona
na? Nginganconota impela kubona indvodza esembatfweni
senkholo kunekubona njengalabanye balaba besifazane
ngephandle lapha esitaladini, niyabona, noma lokutsite.
Banganconota kumbona, uma ngisho aluhlanya enkholweni
yakhe, Nginganconota kumbona anjalo kunekuba ngephandle
lapha adzakiwe ndzawanatsite, emgodzini, niyabona, ngako
anginalutfo lengingalusho ngaloko.
118 Kodvwa lengitama kukusho, sitama kutfola lowoMuntfu,
Jesu. Loyo nguMuntfu lesitama kumtfola. Kutsiwani ke
ngaleLivi na? Kutsi, leloLivi lingacamba emanga na?



20 LIVI LELIKHULUNYIWE

Cha, mnumzane, Lingeke licambe emanga futsi libe
nguNkulunkulu. Nkulunkulu angeke acambe emanga. NaleLivi
leli linguNkulunkulu. LiBhayibheli latsi Kwakungilo. Futsi
ngako manje sitama kutfola kutsi Uyini.
119 BesingaMkhomba kanjani na? Hhayi ngetimphahla, hhayi
emahlelweni, hhayi ngetinkhulumo. SitoMtfola kanjani na?
SitoMtfola kuMuntfu loko Langiko, kutsi Ungiko manje.
Caphelani, nguleyondlela lebebaMati ngayo emuva lapho. Hhayi
ngengubo yaKhe, hhayi ngemfundvo yaKhe esikolweni saKhe.
120 Bekangeke amemetele kwasasikolwa Lavela kuso. Watsi,
“Uvelaphi Wena? Wavela kusiphi sikolwa na? Asati lutfo
ngaleNdvodza.” Impela, bebangakaze babenalo lirekhodi laYo
nomakuphi. Kodvwa I…
121 Nguleyondlela baprofethi labenyuka ngayo. Bebangati
kutsi bavelaphi. Abati lutfo nga-Eliya, ngabo bonkhe labanye.
Bavele nje bangaveli ndzawo, futsi besuka bahamba. Nguloko
kuphela labakwatiko. Ngemadvodza Nkulunkulu langawatfola.
Emadvodza lanjengawe, kutsi Nkulunkulu angayibamba
futsi atimemetele Yena lucobo, kute Ahlulele ngekulunga
situkulwane, kute Ahlulele sive, ahlulele umhlaba. Ngoba,
Livi litofanele liphume ndzawanatsite, futsi Uyakubona kutsi
labaKhetsiwe bangena kutokuva Loko.
122 Manje siyatfola, kutsi ngesikhatsi Jesu a—akhuluma,
futsi Uyacondza, kwakunalabo…[Akucoshwanga
etheyiphini—Umhl.]
123 Kwakunalabo labeme lapho, lebebafanele baphendvule
ebandleni labo. Kwakunalabo lapho lebebafanele baphendvule
emahlelweni abo, noma ngabe baFarisi, baSadusi, boHerodi,
noma kungaba yini. Futsi ngako bema lapho, futsi batsi,
“LoMuntfu wenta loko ngaBhelzebule. Ungumbhuli,”
ngalamany’emagama. “Ungumfundzi-micabango. Ufundza
ingcondvo yabo.”
124 “Jesu abona imicabango yabo.” Bebangadzingeki kutsi
bakusho kakhulu. Bekakwati lebebakucabanga. Wabamba
imicabango yabo.
125 Uyafana namuhla njengoba Bekanjalo ngalesosikhatsi.
Uyati kutsi ucabangani, niyabona. Uma ALivi, Utofanele ahlale
njengeLivi. Manje, kumaHebheru 4, liBhayibheli lasho kutsi,
“Livi laNkulunkulu liphilile, linemandla kakhulu, likhalipha
kunenkemba lesika ngetinhlangotsi totimbili, lihlola ngisho
nemicabango yenhlitiyo.” Kuyini na? Livi, Livi laNkulunkulu
lingayihlola imicabango losenhlitiyweni yakho.
126 Nguloko impela Lebekangiko, Livi, neLivi lalingahlola
imicabango losenhlitiyweni. Niyabona na? Manje, nguloko
Livi lebelingiko. Bebafanele bakwati loko, niyabona, kutsi
kungalesosizatfu. Wayibona imicabango yabo, wababuka. Futsi

Watsi, “Ngitonitsetselela ngako,” ngoba Bekasengakabetselwa.
Moya loyiNgcwele bekasengakefiki.
127 “Kodvwa,” Watsi, “uma Moya loyiNgcwele sekefikile,”
kwenta intfo lefanako Lebekayenta, ngoba Wetsembisa kutsi
Uyokwenta, niyabona, “uma Moya loNgcwele sekefikile,
Uyoletsa letintfo leti enkhumbulweni yenu, loko lenginifundzise
kona, futsi utonikhombisa tintfo letitako.” Niyabona na? “Manje
uma Efika kutokwenta lentfo lefananalena lengiyentako, livi
linye lelimelene naWo lingeke litsetselelwe, kulelive naseveni
lelitako.” Niyabona, kutoba ngulokucine kakhulu kanjalo
ke kuletinsuku leti tekugcina. Niyabona na? Kutohlukana,
niyabona.
128 Khona-ke Nkulunkulu ekwahlulelweni kwaKhe, njengoba
Enta e-Edeni, Angasho nje ngalokufanele, “Ukubonile.
Uyakwati. Ngikufakazele, futsi awukakukholwa.” Nguloko-
ke.
129 Manje, futsi bukisisani kutsi Wentani ngesikhatsi Enta
loku, loko Lakusho. Filiphu watsi, “Wena uyiNdvodzana
yaNkulunkulu. Wena uyiNkhosi ya-Israyeli.” Jesu wamtjela
kutsi tintfo letinkhulu kunaleti bekatotisho. Manje, loko
kwakukwemajuda.
130 Manje kunetive letintsatfu tebantfu emhlabeni, njengoba nje
si—sifuna kukholwa, loko kutsi: liJuda, weTive, nemSamariya.
Sihlala njalo si…Nkulunkulu uphelele ebutsatfwini. Futsi
kunemadvodzana lamatsatfu aNowa, kulamadvodzana
lamatsatfu kwavela sonkhe sive sebantfu.
131 Siyatfola manje, kutsi, Moya loyiNgcwele. Phetro ngelusuku
lwe…ngaphambi kweluSuku lwePhentekhosti, wanikwa
tikhiya teMbuso. Sitfola kutsi waWuvulela emaJuda, ngeluSuku
lwePhentekhosti. Futsi waya entasi eSamariya, futsi wabavulela
Wona. Wabuyela endlini yaKhoneliyusi, futsi waWawuvula
lapho. Futsi bekangasadzingeki kutsi aphindze akwente;
Wavulelwa live, niyabona, kanjalo, Moya loyiNgcwele. Kodvwa
niyakhumbula, Filiphu wehla wase ushumayela kumaSamariya,
futsi bekababhabhatise eGameni leNkhosi Jesu, kuphela uMoya
loNgcwele bewungakehleli etikwanoma angumunye wabo;
ngako batfumela kuye loyo lonetikhiya, futsi wabeka sandla
sakhe etikwabo, naMoya loNgcwele wehlela etikwabo. Kunjalo.
Lawo ngemaJuda, Gen-…leto tive letintsatfu tebantfu.
132 Manje, tsine beTive, sasingemahedeni, emaRoma, emaGriki,
nakanjalonjalo. Sasikhonta tithico. Besingafuni kwasaMesiya.
Besingenasikhatsi saMesiya. Besinabonkulunkulu betfu lucobo,
bokhokho betfu. Kodvwa emaJuda bekafuna Mesiya. Futsi
kanjalo nemaSamariya, ngoba bekaliJuda hhafu neweTive.
133 Manje, Jesu utobonakala kulabo labaMfunako; ngulabo
kuphela, nguloko kuphela. Akabopheleleki kulongakholwa.

Kodvwa ekholweni Ubophelelekile. Ubophelelekile kutsi avuse
likholwa, niyabona, elusukwini lwekugcina, kuphela ekholweni.
134 Manje siyatfola, kutsi Jesu lapha Bekatente watiwa
eJudeni. Lokukutsi, sinalabanye labanengi, besingatsatsa
Bhathimeyosi loyimphumphutse, kodvwa konga sikhatsi…
Bebabanengi balabanye emBhalweni, impela bafakaza kubo
kutsi BekanguMesiya, ngekuba ngumProfethi. “INkhosi
Nkulunkulu wenu iyovusa umProfethi lonjengami.”
135 Bebangenabaprofethi. Kodvwa labo lebebakhweshile
kulomcondvo wekutsi bekaNgumProfethi, kwabita kutsi
banikete imphendvulo kubo, ngako bavele batsi, “beka Ngu—
ngudeveli, umtsakatsi, noma, niyati, umoya lotsite lomubi wenta
loko.”
136 Futsi Washo kutsi, “Kwakusono lesingatsetselelwa,
babita umsebenti waMoya loyiNgcwele, ‘umoya lomubi, intfo
lembi,’ kutsi, Moya loyiNgcwele uyeta futsi enta Livi laKhe
libonakaliswe.”
137 Ngani na? Kwakukadze kuprofethiwe kutsi Jesu
bekatokwenta yona kanye lentfo. Ngesikhatsi Atjela emaJuda,
Watsi, “Yebo-ke, ngumuphi kini longaNgilahla na? Ngumuphi
kini longaNgilahla ngesono na?” Sono ku “kungakholwa.”
Uma…Watsi, “Hlolani imiBhalo, ngoba kuyo nitsi ninekuPhila
lokuPhakadze, futsi ngiYo lefakaza ngaMi.” Bebafanele
bakwati. Bebacabanga kutsi bebakwati; kodvwa, abazange,
bebayokwati kutsi BekaLivi khona lapho. Bekakwati kuhlola
yona impela imicabango etinhlitiyweni tabo, nakanjalonjalo,
futsi ente kona kanye nje loko baprofethi labakwenta.
138 Ngoba, Bekangetulu kwemprofethi, BekanguNkulunkulu
webaprofethi. Bekayinhloko ne—newekugcina webaprofethi.
Kulolusuku Uyakhuluma, Cobolwakhe, ngeliBandla laKhe.
139 Manje uma sicaphela ekhatsi lapha, kutsi, Watikhomba
Cobolwakhe ngalokuphelele nemaJuda, kutsi BekanguMesiya,
ngekufakazisa kutsi BekangumProfethi. Siyakwati loko. Ayikho
lenye indlela. Hhayi ngengubo yaKhe, hhayi ngekukhuluma
kwaKhe, hhayi ngalutfo lolunye kodvwa ngekuba…

Bese-ke utsi, “Yebo-ke, Wakhipha emadimoni.”
140 Watisho kutsi baFarisi benta intfo lefanako. Watsi,
“Uma Ngikhipha emadimoni, ngemuno waNkulunkulu,
bantfwana bakho bawakhipha ngani na?” Niyabona na? Ngako
bebakhipha emadimoni, nabo. Niyabona na? Ngako, kodvwa
Bekawakhipha ngemuno waNkulunkulu, watsi, “Khona-ke
uMbuso waNkulunkulu sewusondzele kini.”
141 Manje sitfola kutsi intfo leyaMkhomba impela angu—
nguMesiya, kwakungumprofethi, ngoba Mesiya kuchaza
“Logcotjiwe.” Futsi agcotjwe ngani na? Livi. Livi leligcotjiwe
linjengembewu nje lenemanti kuLo, emhlabatsini lofanele,

Liveta impela setsembiso saLo.KungalesosizatfuAtsi, “Ngubani
longa, ngubani longaNgilahla na? Ngubani longaNgitjela kutsi
Ngi…Uma Ngingenti imisebenti yaBabe waMi, khona-ke
ningaNgikholwa. Futsi leli Livi. Ekucaleni bekakhona Livi,
naLivi bekakuNkulunkulu, naLivi bekanguNkulunkulu. Uma
Ngingenti loko leLivi leletsenjiselwe lesitukulwane lesi, khona-
ke ningaNgikholwa,” Washo.
142 O, bekungeke kumangalise yini, namuhla, kube libandla
belingasho leyontfo lefanako, besingema lapho na? Loku,
uma singayenti imisebenti yaNkulunkulu, khona-ke akusuye
Nkulunkulu. Futsi ndzawo tonkhe Nkulunkulu akhona,
lokungetulu kwemvelo kuyenteka, ngoba Ungetulu kwemvelo.
Niyabona, Ungu—UnguMoya. Nkulunkulu unguMoya.
143 Manje sitfola kutsi Uya entasi eJerikho, kodvwa
Bekanesidzingo sekutsi endlule ngaseSamariya. Manje,
iSamariya isentsabeni. IJerikho isentasi ekugcineni kweligcuma.
Kodvwa endleleni yaKhe lebheke entasi, esikhundleni sekuya
ngco entasi eJerikho, Uyahambahamba ngaseSamariya. Angati
kutsi kungani? Futsi Ufika edolobheni lelitsiwa yiSikhari. Futsi
ba…watfumela bafundzi kutsi batfole lokudliwako, kudla.
144 Futsi ngesikhatsi basekhatsi kuyotsenga lokudla loku,
Wahlala phansi ngasemtfonjeni. Futsi kwakungumtfombo,
njengendzawo lencane lebonakala yonkh’indzawo, njenga,
sendzaweni yembutsano wesive sonkhe sebantfu labatela
kutokha emanti. Futsi isekhona nanamuhla. Nemivini ikhule
elubondzeni, naJesu bekahleti ngale ngaselubondzeni.
145 Futsi lapho Asehleti lapho, kwakunadzadze lomncane
lophuma kulelidolobha. Sifuna kumbita, namuhla,
ngewesifazane lodvume kabi. Futsi mhlawumbe lomntfwana
wachutjwa kuya kuloko, futsi, yena, mhlawumbe batali bakhe
bamkhululela esitaladini. Futsi niyati kutsi ngichaza kutsini.
Futsi ngicabanga kutsi lodzadze, lowesifazane, impela kukhona
lokwakwentekile; asitjelwa emBhalweni, kodvwa bukisisani
kutsi kwentekeni enhlitiyweni yaloyo wesifazane. Niyabona
na? Uyaphuma kutsi atfole emanti, futsi kufanele kutsi
kwakusemini.
146 Ngalokujwayelekile, tintfombi, nanamuhla tiphuma
kusesekuseni futsi tikhe emanti ato, futsi tiwabeke etinhloko
tawo, etitjeni tawo letinkhulu telibumba, futsi batitfwala kutsi
bente emanti abo ekunatsa nemsebenti wendlu yabo, nanoma
yini labatoyenta.
147 Nalona wesifazane losemusha uyaphuma emini. Ngani?
Bekangeke atimatanise nabo bonkhe bantfu, ba—bantfu
labalungile. Bekangeke abambeke emkhatsini wabo.
Bebayomgwema, futsi wativa akabi ngako, ngako bekatohlala
emuva. Bekati kutsi hlobo luni lwemphilo lebekaphila kulo,
ngako wakhwesha kubantfu labakholwako.

148 Manje siyatfola, lapho aphuma, mhlawumbe akazange
acaphele kutsi Ngubani lobekahleti ngale elubondzeni.
149 Naleto timbita labanato, lelengitibitako. Ba…Labanye
babo bakubita ngemabhakede. Anetibambo. Tentiwe nge—
ngelubumba. Futsi banengwedle, nemahhuka lamabili nje
langenako. Batehlisela emtfonjeni. Futsi kuyi…batibhekise
phansi bese batigcwalisa ngemanti, bese babuya bayigwedle
yenyuke. Futsi bayitfwala enhloko yabo, nasetingculwini tabo,
basahamba.
150 Nalona wesifazane besatotsi nje mhlawumbe ahhuke
emahhuka e—embiteni, futsi nje bekasatokuyehlisa, futsi weva
liPhimbo, latsi, “Sifazane, Nginatsise.” Futsi wabuka ngale kutsi
abone kutsi Kwakungubani. Futsi nako kuhleti mhlawumbe,
cishe impela, njengeliJuda lelisemkhatsini nendzima yemphilo
lihleti lapho. Futsi Bekangesiko kodvwa cishe anemashumi
lamatsatfu nentfo eminyaka budzala, emashumi lamatsatfu
nakubili noma emashumi lamatsatfu nakutsatfu eminyaka
budzala, ngalesosikhatsi.
151 Futsi, kodvwa Ufanele kutsi bekabukeka amdzadlana
kunaloko Lebekangiko, ngoba Bekabitiwe, Johane loNgcwele
6, kutsi abenemashumi lasihlanu. Watsi, “Uyindvodza
lengakendluli eminyakeni lengemashumi lasihlanu budzala,
futsi Utsi Umbonile Abrahama na? Manje siyati kutsi
Uyahlanya. Uyahlanya,” lokuchaza kutsi uyahlanya.
“Unelidimoni.”

Watsi, “AngakabikhonaAbrahama, NGIKHONA.”Niyabona
na?
152 Manje, Ufanele kutsi bekasamphunga kancane, noma
lokutsite. Bekahleti lapho, luhlobo lwendvodza lebukeka
isemkhatsini nendzima yemphilo. Futsi U…Watsi, “Ngani,
akusilo lisiko.” Niyabona, kwakune—nelubandlululo emkhatsini
wabo. Bebangadlelani lomunye nalomunye. Watsi, “Akusilo
lisiko kini nine maJuda kutsi nicele emaSamariya kutsi anantele
lokutsite kanjalo.”

Watsi, “Kodvwa kube bewati kutsi Ngubani lobewukhuluma
naye!”
153 Niyabona, o, nako ke! Kube kuphela besati, o, uma sifundza
loku, Lelesikhuluma naye, niyabona. Uma ukhuleka, uma u…
Jesu watsi, “Uma ukhuleka, kholwa kutsi uyakwemukela loko
lokucelako.” Niyabona na?
154 “Kube kuphela bewati kutsi Bekungubani lolokhuluma
naye, bewutoNgicela emanti, futsi Bengitokuletsela emanti
longawatfoli kulomtfombo.”
155 Ne—nengcogco yachubeka sikhashana, watsi, “Yebo-ke,
babe wetfu,” niyabona, yena angumSamariya, noko watsi,

“babe wetfu, Jakobe, wagubha lomtfombo. Futsi wanatsa kuwo,
nebantfwana bakhe, futsi wanatsisa tinkhomo, nakanjalonjalo.”

Kodvwa Watsi…
“Ngani, Wena utsi, ‘Khuleka eJerusalema,’ na—nalabanye,

‘Khuleka kulentsaba,’ nakanjalonjalo.”
156 Watsi, “Tsine maJuda, insindziso yemaJuda, siyati kutsi
sikhonta ini. Kodvwa,” watsi, “ngive Mine, sikhatsi siyeta,
futsi manje sengiso, uma Babe afuna tikhonti teliciniso,
bayobe bakhonta ngeliCiniso nangeMoya.” Niyabona, uMoya
nangeliCiniso!
157 Nengcogco yabo yachubekela si—sikhashanyana. Bekentani
na?Manje niyocishe impela nitsatse livi lami ngaloku. Niyabona,
ngicabanga kutsi Beketama kutfola kutsi yayikuphi inkhatsato
yakhe, kutsi kwakukhonani emcondvweni wakhe. Manje,
khumbulani, Babe bekaMtfume enhla lapho, “Ngidzingekile
kutsi ngendlule ngaseSamariya.” Manje Watsi…Futsi lowo
nguJohane loNgcwele 4.
158 Manje kuJohane loNgcwele 5:19, ngesikhatsi Sekaphilise
lendvodza egedeni lelitsiwa Lihle, siyati kutsi U…Cha,
ngiyacolisa, Bekasechibini laseBhethesda. Waphilisa lendvodza,
futsi wabutwa kutsi Akabaphilisanga ngani bonkhe labanye.
159 Manje, leyondvodza. Kwakunebantfu balele lapho
labatinyonga, labachutako, labashwaphene, timphumphutse.
Futsi nangu Eta ahamba adzabula lapho, ahamba adzabula
kulelichibi, futsi Waya kumuntfu, kutsi, angati kutsi bekanani.
Angahle kube bekane TB, inkhatsato yelidlala lebesilisa, intfo
letsite. Bekagogekile, beseyibenako iminyaka lengemashumi
lamatsantfu nesiphohlongo, bekungeke kumbulale. Be—
bekakhona—bekakhona kuhamba, bekatokwehla.
160 Kodvwa caphelani, Ufika ngco ngalelochibi lebantfu,
lapho bonkhe bebalapho, ticuku, tinkhulungwane tabo,
lapho basalele esangweni letimvu, “bagadze kunyakata
kwemanti.” Nkulunkulu bekahlala njalo anendlela yekuphilisa
kwaNkulunkulu, yebantfu. Futsi ngako munye longena kucala
lobekayobanekukholwa lokwenele, kwasusa emandla emantini,
waphiliswa.
161 Kodvwa caphelani, loMuntfu Jesu wendlula lapho,
lokwakunguye kanye Nkulunkulu walokudaliwe, futsi Wefika
ngeligede, futsi wahambahamba emkhatsini webantfu,
cabangani nje, aneluvelo. Uyakholwa kutsi Bekaneluvelo na?
162 Manje manini umzuzwana nje futsi nicabange ngaloku.
Kunewesifazane lonemntfwana lonenhloko lenemanti
mhlawumbe iyinkhulu kangaka, wendlula ngco ngakhona.
Futsi nayi indvodza leyayiyimphumphutse, “Umuntfu lotsite
angihawukele futsi angifake echibini.” LiBhayibheli latsi
bebatinyonga, timphumphutse, labachutako, labagogekile.

Indvodza letsite lephuyile ilele lapho, kutsi mhlawumbe
imikhono yayo beyingasimkhulu kangako lapho. Noma, make
lomncane nesicuku sebantfwana ekhaya, neluvelo Jesu wendlula
ngakuye ngco. Loko akukejwayeleki na? Futsi, noko, kugcwele
luvelo. Kodvwa lelo liBhayibheli. Noma ngubani…Niyabona,
manje bukisisani. Asati kutsi luvelo luchaza kutsini.
163 Mcapheleni. Watfola indvodza ilele eluhlakeni,
leyayingahamba, futsi Watsi kuyo, “Utosindza na?” Kungani
loko na? Niyabona, kungani loko na? Manje bukisisani futsi
Utonitjela. Jesu bekati kutsi lendvodza yayikadze ilapho
kulesikhatsi lesi, niyabona, yonkhe leminyaka. Wamphilisa,
wamtjela kutsi atsatse umbhedze wakhe aye ekhaya. Futsi
wakwenta. Bamtfola atfwele umbhedze wakhe, futsi batfola
Jesu futsi baMletsa embikwenkantolo.
164 Lalelani kutsi Watsini, “Ngicinisile, ngicinisile, Ngitsi kini,
iNdvodzana ingeke yente lutfo ngekwaYo, kodvwa loko Lebona
uYise akwenta.” Nalo luvelo, kwati intsandvo yaNkulunkulu
bese-ke uyayenta. Niyabona na? Niyabona na? “INdvodzana
ingeke yente lutfo ngekwaYo, kodvwa loko Lekubonako,” hhayi
lekuvako. Hhayi…Niyabona na? “Loko Lebona uYise akwenta,
loko iNdvodzana iyakwenta kanjalo.”
165 Ngako Ufanele kutsi bekane—nembono wekwenyukela
lapho, “Bekanesidzingo sekwendlula ngaseSamariya,” futsi
Bekati kutsi lowesifazane bekatoba lapho. Ngako akwati, Uvele
enyukele lapho nje futsi abe kulelisango, atfumele bafundzi
bahambe. I…Khona-ke Bekangati kutsi enteni ngesikhatsi
wesifazane acala kubuta lemibuto, nakanjalonjalo, ngako
Walindza nje Babe kutsi aMkhombise. Futsi ngesikhatsi Atfola
kutsi yayiyini inkhatsato yakhe…Bangakhi lowatiko kutsi
kwakuyini na? Bekanemadvodza lamanengi kakhulu. Futsi
ngako Wamtjela, watsi, “Hamba ulandze indvodza yakho ute
lapha.”
166 “Ngani,” watsi, “Anginandvodza.” Loko kwakubukeka
njengekusola lokucondzile. Niyabona na?
167 “Ngani,” Watsi, “ukhulume liciniso, ngoba
bewunalasihlanu, nalena lohlala nayo manje ayisiyo indvodza
yakho. Kuloko manje usho kahle, wena ‘awunandvodza.’”
168 Bukisisani loyo wesifazane lomncane. Niyati,
bekangafundzisa emaphesenti langemashumi layimfica
esigungu sebafundisi, namuhla, liVangeli. Niyabona na?
Ngani, kungani labobaphristi bema lapho futsi baMbita
nga “Bhelzebule,” libe kantsi lona impela liBhayibheli labo
latsi nguloko Layokwenta na? Ngabe kunjalo na? Futsi naku
kume ingwadla, wesifazane loneligama lelibi, futsi, watsi nje
Angasho loko kuloyo wesifazane, akazange atsi, “Yebo-ke,
UnguBhelzebule.”

169 Watsi, “Mnumzane, ngiyabona kutsi ungumprofethi Wena.”
Manje bukisisani licaphuno lakhe. “Siyabona, ngiyabona kutsi
Ungumprofethi wena. Siyati kutsi uma Mesiya efika, lotsiwa
nguKhristu; sifuna Yena kutsi efike, futsi, uma Efika, Utositjela
letintfo leti. Nguloku Latokwenta.”
170 Leso kwakusibonakaliso saMesiya, itolo. Leso sibonakaliso
saMesiya, namuhla, lesifanako. Niyabona na?
171 “Siyati uma Mesiya efika, Utositjela letintfo leti, kodvwa
Ungubani Wena na?” Kwakungulowo lombuto. “Ngiyati
kutsi Ungumprofethi. Asikake sibenaye munye emakhulu
ngemakhulu ngemakhulu eminyaka.”

“Incwadzi yakhokho-wakhokho-wakhokho-wakhokho-
wakhokho ngalapha yatsi bebanemprofethi, wekugcina,
Malakhi, iminyaka lengemakhulu lamane nentfo leyendlula;
asikaze sibe nemprofethi ka-Israyeli kusukela lapho, kodvwa
naku kume uMuntfu angitjela loku.”

“Ungumprofethi. Futsi sifuna Mesiya.”
Jesu watsi, “NginguYe, lolokhuluma nawe.”

172 Leyo yinkhomba yaKhe. Watikhomba kanjalo-ke Yena
lucobo ku-Israyeli. Nangu lapha NemaSamariya, atikhomba
Yena lucobo.
173 “NginguYe, lolokhuluma nawe.” Futsi, etikwaloko,
akazange akubute. Niyabona, kuPhila kwatiwa ngaphambili
nguNkulunkulu.
174 Futsi akunandzaba kutsi labobaFarisi betama
kangakanani kuba ngulabakholwako, Jesu watsi, “Bona,
bebaphumphutsekile.” Watsi, “Wakhuluma kahle ngani
Isaya, ‘Ninemehlo, kepha anikhoni kubona. Ninelwati, kepha
anicondzi.’ Unguthishela wemfundvo lephakeme, futsi awati
kutsi ukhuluma ngani. Ungiye, uyabona, unato tonkhe letintfo
leti.”
175 Ngoba, niyabona, Jesu watsi, “Akekho umuntfu longeta kiMi
uma Babe waMi angamdvonsi, nako konkhe loko Babe laNgiphe
kona kutawuta kiMi.” Futsi Wakusho loko, Akakushongo na?
Niyabona na?
176 Kwakuyini na? kwakuneliBhayibheli, lelatsi, eB-…
eNcwadzini yeSambulo. Etinsukwini tekugcina ngesikhatsi
u “mphikikhristu” avuka e—enkhundleni, kusondzele
kakhulu njengentfo sibili, “kuyodukisa nalabakhetsiwe uma
bekungenteka.” Kodvwa, wase-ke Uyasho futsi, “wakhohlisa
bonkhe emhlabeni, labo emagama abo langabhalwanga
eNcwadzini yekuPhila yeliWundlu, lelihlatjiwe ngaphambi
kwekusekelwa kwemhlaba.”
177 Niyabona, emagama abo abekwa eNcwadzini yekuPhila,
iNcwadzi yekuHlengwa. Jesu utela kutohlenga labo
lebebanemagama abo eNcwadzini. Futsi uma lelogama

lekugcina selihlengiwe, liWundlu litsatsa iNcwadzi bese
liyahamba; nguloko kuphela, kuhlengwa sekuphelile,
sekuvaliwe. Labo!
178 Futsi bekayini yena? Bekangulowo lobekaneligama lakhe
Lapho. Akunandzaba kutsi hlobo luni lwesimo lebekakuso
lapho, masinyane nje loko kuKhanya kweliVangeli kweliciniso
kwashaya leyongwadla lencane, yaLicondza. Ngani na?
Kwakukhona intfo letsite ekhatsi lapho kukubasa. Niyabona,
waKucondza.
179 Ungahle utsele emanti ku-gasolina, kuyokuvimbela kuphela;
kodvwa ake kutsi umlilo lomncane uwushaye ngalesinye
sikhatsi, bese uyabukela kutsi kwentekani, niyabona. Kubita
kuchuma kwekukholwa, eVini laNkulunkulu. Uma bati kutsi
kuliCiniso, kukhona lokwentekako!
180 Akabange asabuta lomunye umbuto. Wati kutsi loyo
kwakunguLoyomesiya. Ngani na? Bekatikhombe ngalokugcwele
Yena lucobo. Njengoba nje Filiphu atsi, “Ngani, UyiNdvodzana
yaNkulunkulu, iNkhosi yaka-Israyeli!”
181 Kwakunalabo lapho, batsi, “Loko kutsi, Ungumbhuli,
nguloko Langiko.”
182 Watsi, “Ungeke watsetselelwa loko, uma Moya loyiNgcwele
akwenta.” Niyabona na? Washo.
183 Kodvwa manje bukisisani lapha kutsi Wakhonjwa kanjani
kuye. Futsi wagijimamasinyanewangena edolobheni, futsi watsi
kulamadvodza.
184 Manje, impela, uma akhona waseMphumalanga lapha,
nine, liBhayibheli liyincwadzi lensha ku—kumuntfu
waseNshonalanga, lohamba ayeMphumalanga kanye, niyabona,
ngoba onkhe emasiko, basaphila ngendlela lefanako.
Bekangenalungelo lekuya edolobheni futsi akhulume nebantfu.
Bekangeke akwente. Bebangeke bamlalele impela.
185 Kodvwa bekanemlayeto, kutsi akukho lutfo
lolwalungamvimba. Niyabona, bekatfole kuPhila, intfo letsite
leyashaya. Wagijimela edolobheni watjela lamadvodza, “Wotani,
nibone uMuntfu longitjele tintfo lengitentile. Akusuye yini yena
kanye loMesiya na? Akusiko yini loko lebesisolo sikufuna na?”
186 Wakhonjwa njengaMesiya! NeliBhayibheli lasho kutsi,
ngesikhatsi Jesu angena edolobheni, Akazange asaphindze
akwente loko, hhayi kubo. Kodvwa bebakukholwa loko
lokwakushiwo ngulowesifazane, niyabona, futsi baMemukela.
Akazange aphilise noma ngumuphi logulako; Bekati kutsi
Filiphu beketa entasi kutokwenta loko, ngako, futsi
abacondzise, emvakwekufika kwaMoya loyiNgcwele, ngako
Wavele wabenta bati kutsi BekanguMesiya.

187 Manje bukani, nako kwakukhona emaJuda, amcondza Jesu.
Wakhonjwa ekupheleni kwesikhatsi sabo, njengaMesiya, futsi
nguleyondlela Lakwenta ngayo.
188 Indlela lefanako nemaSamariya, bebafuna Mesiya.
Watikhomba kanjalo-ke Yena lucobo njengaMesiya.
189 Manje sekube yiminyaka letinkhulungwane letimbili
nebeTive, bemukela liVangeli. Manje simiselo sesikhatsi setfu
siyaphela, umnyaka welibandla, siyacedzela. Unguye itolo,
namuhla, naphakadze, akawaguculi emacebo aKhe. Futsi uma
Ema emkhatsini wetfu, kusihlwa, Bekangeke abe ngumuntfu
logcoke timphahla letinkhulu tebufundisi, lotsite noma umbeki
wenkhulumo, noma thishela wemfundvo lephakeme, noma
lokutsite, kodvwa Bekatofakaza kitsi kutsi BekanguMesiya.
Niyabona na? Watsi, ngesikhatsi Alapha emhlabeni, Watsi,
“Njengoba kwakunjalo etinsukwini taseSodoma, kuyoba njalo
ekubuyeni kweNdvodzana yemuntfu.”
190 Bukisisani loku impela. Ngetinsuku taseSodoma, futsi
sonkhe sikhatsi, kubekhona emaklasi lamatsatfu ebantfu.
191 Kutsatfu ngule “lephelele” inombolo, siyati. Futsi
sikhombisa ku “cedza.” Emashumi lamane si “silingo.”
Emashumi lasihlanu yi “jubhili.” Niyatati tibalo temBhalo.
192 Kodvwa manje caphelani, e—eSodoma, kwakukhona
emaklasi enu lamatsatfu ebantfu. Kwakukhona baseSodoma
benu, lebebangakholwa. KwakunaLoti nelicembu lakhe,
lokwakungemakholwa lasivuvu, libandla lemvelo. Kwakuna-
Abrahama, lowakamoya, lobitelwe ngephandle, wakhetfwa,
waphumela ehlane esuka eSodoma.
193 Bukisisani, tiNgelosi letintsatfu tehla tivela eZulwini,
ngalelinye lilanga. Tono taseSodoma tatsi atibe timbi njengoba
tinjalo emhlabeni namuhla. Tiyehla. Manje, Tatibukeka
njengemadvodza, Tatigcoke timphahla njengoba emadvodza
agcoka; lutfuli etikwaTo, netinyawo taTo tatingcolile
ngekuhamba. Futsi Abrahama, ahleti ngaphansi kwem-okhi,
waTibona tita bucalu.
194 Manje sitsatsisela kuloko lokwashiwo nguJesu kutsi
kwenteke esikhatsini sekugcina, ngaphambi nje kwekuBuya
kwaKhe. Manje, khumbulani, baseSodoma bebabeTive.
195 Caphelani manje, sitfola kutsi, naba benyuka, lamaDvodza.
Futsi Abrahama, ngakamoya, wacaphela kutsi kwakukhona
lokutsite ngalawomadvodza lebewehlukile etihambini
letejwayelekile.
196 Kunentfo letsite nje, uma likholwa lihlangana nelikholwa,
uma likholwa lihlangana neLivi! Kantsi, intfo lefana naloyo
wesifazane, niyabona, ba—bamiselwe Loko. Abakhoni nje kusita
kuLikholwa. Kukhona lokutsite lokubashayako, niyabona,
banaLo.

197 Futsi ngesikhatsi Abrahama abona lamaDvodza eta,
waphuma. Futsi watsi, “Nkhosi yami, Ungeta ngalapha
ungivumele ngilandze emanti lamancane futsi ngigeze tinyawo
taKho na? Futsi ngitokunika lucetu lwesinkhwa, esandleni
saKho, futsi ube semgwacweni waKho, ngoba nguloko Lotele
kona.” Bajikela eceleni.
198 Manje, ethendeni lelikhulu lenkhosi, kwakungulapho la
Abrahama bekahlala khona. Naletinengi tetinceku takhe,
letenele kulwa nemphi, tahlala ngephandle ngalapho. Tatibelusi.
Ngako wagijima wangena watjela Sara, umkakhe, kutsi
“Hamba ubhuce flawa, noma imphuphu.” Niyati, uyibhuce,
uyisefa, kanjalo. “Futsi wente emacebelengwane futsi
uwabeke etikwelihhavu lemhlabatsi.” Futsi—futsi ke, futsi,
waphuma wangena emhlambini futsi watfola linkhonyane
lelikhuluphalisiwe, futsi—futsi walibulala, futsi walinika
inceku, wase utsi, “Lihlindze, bese ulente titeki letitsite—
letitsite.” Wabese uyaphuma kuyokhuluma nalamaDvodza.
199 Ngekushesha, wabuyela emuva wase utsatsa flawa ne—
nesinkhwa, wase utsatsa lubisi nenyama letsite, futsi baphuma
futsi balibeka phansi embikwaBo. NeliBhayibheli latsi, “Badla.
Bayadla.”
200 Futsi niyacaphela, leNdvodza yinye yayisolo ibuka
ngaseSodoma. Futsi Yatsi, “Angeke ngikugcine loku
kuyimfihlo.”

Lababili baBo basukuma futsi wachubeka. Behlela
eSodoma.
201 Billy Graham wesimanje na-Oral Roberts, futsi
ngako Basendleleni Yabo lebheke entasi, niyabona, ehlele
kubaseSodoma, kuchumisa liVangeli njengaBilly Graham
nabo uyakwenta. Nike nacaphela na? Kugcineni loku manje.
Ngiyetsemba angisho noma yini leliphutsa. Kodvwa, sibe
naloku, ngakamoya.
202 Ufanele—ufanele ungatibuki tintfo ngekwemvelo. Buka
umoya wanoma yini. Ufuna kubuka lidolobha, ubuke umoya
walo. Ubuka umndeni, buka imimoya emndenini. Bukani
indvodza, bukani umoya lokuyo. Niyabona, noma yini
lokubukako, yonkhe intfo itofanele ibe nenjongo nenhloso.
Niyabona na?
203 Futsi bukisisani lapha, benati yini, yonkhe indvodza
lenkhulu lesibe nayo, Sankey, Finney, Moody—Moody, Knox,
Calvin, kanjalonjalo, akaze abekhona umuntfu namanje,
ensimini, lonenkonzo ebandleni ngeligama, lelaligcina
nga h-a-m, njenga A-b-r-a-h-a-m, G-r-a-h-a-m. Akukaze
ngaphambilini. Usemkhatsini ngco weSodoma, kungako.
Lendvodza yenta umsebenti lomangalisako. Ngulapho lefanele
ibekhona, niyabona, h-a-m kuchaza kutsi “babe wetive.”
Niyabona na?

204 Caphelani manje, lomunye wabo wehlela ekhatsi lapho
kuyoshumayela kubaseSodoma. Behlela lapho.
205 Lomunye wabo wahlala emuva lapha na-Abrahama.
Caphelani manje, bekakadze angu “Abrama” tinsuku
letimbalwa ngaphambi kwaloko. Futsi bekakadze angu
“Sarayi,” hhayi S-a-r-a. Niyabona na? Ngu r-a-…Futsi
bekakadze angu A-b-r-a-h-a-m-a manje. Futsi, caphelani,
Wambita ngeligama lakhe lelisha, “Abrahama, uphi umkakho,
S-a-r-a, Sara? Ukuphi na?”
206 Besifazane ngalesosikhatsi bebangulokwehlukile kancane
manje, niyabona, abaphumanga kuyongena emsebentini
wendvodza yabo. Bebasemuva, bahlala…Bekasemuva
ethendeni. Ngako watsi, watsi, “Usethendeni, emvakwaKho.”
207 Watsi, “Abrahama, Ngi,” sabito selucobo,
“Ngitokuvakashela ngekwesetsembiso leNgakwentela sona.”
Kwakungubani lowo na? Niyabona na? Kwakungubani loMuntfu
ahleti lapho agcoke tingubo letinelutfuli na? “Ngitokuvakashela
ngekwesetsembiso leNgakwentela sona.”
208 NaSara, anguwesifazane lomdzala, watsi kutsi, njengoba
besingakubita namuhla, watsi kugigitseka, niyati, wahleka
ngekhatsi kuye. “Mine, salukati na?” Bekaneminyaka lelikhulu
budzala manje, niyabona. Watsi, “Mine, salukati, lesidzala;
nenkhosi yami,” lokwakuyindvodza yakhe, “sekagugile,
naye, sibe nenjabulo na?” Manje sitetsameli letibhicene,
kodvwa ngi…Lalela dokotela wakho; futsi ngingumnakenu.
Niyabona, njengalokucinisile njenge—njenge—njengendzaba
yalabatsandzanako, kwase kuncamukile, leminengi, iminyaka
leminengi, niyabona, futsi ngako be—besebete ludzaba
lwemndeni. Futsi watsi…“Mine ngibe nenjabulo nenkhosi
yami, yona seyiyindzala na?” Walingabata.
209 NaleNgelosi, siTfunywa, uMuntfu, uMuntfu, enyameni
yemuntfu, adla litfole lenkhomo futsi anatsa lubisi lwakhe,
futsi adla sinkhwa, watsi, “Uhlekeleni Sara, emuva emvakwaMi
na?” Niyabona na? Kucabangeni.
210 Jesu watsi, “Loko kuyophindzeka futsi, njengoba
kwakunjalo.” Kwentani na? Manje khumbulani, kutsi Loyo
akakwentanga loko entasi eSodoma. Wabonakalisa kuphela
lesosibonakaliso etulu lapha ecenjini lelikhetsiwe lelalingayuba
semlilweni. Khumbulani, loko kwakungaphambi nje kwekutsi
imibuso yebeTive leyatiwako ishiswe. Futsi nguloko impela
lokutokwenteka manje. Nguloko lesikufunako, khona manje.
“Nkulunkulu,” Jesu watsi, “uyobonakaliswa,” ngalenye indlela,
“etinsukwini tekugcina, etidalweni letibantfu. Njengoba
kwakunjalo emihleni yaseSodoma, kuyobanjalo ke ekuBuyeni
kweNdvodzana yemuntfu.”
211 Futsi, khumbulani, labakhetsiwe abakaze babone lesinye
sibonakaliso emvakwaloko. Akazange nakanye Nkulunkulu



32 LIVI LELIKHULUNYIWE

aphindze abonakale ku-Abrahama emvakwaloko. Akukho
lokunye eveni, kodvwa Sara waguculwa masinyane waba
nguwesifazane losemusha, na-Abrahama waba yinsizwa; futsi
behla, futsi Abimeleki watsandzana naye futsi bekafuna
kumshada, naye aneminyaka lelikhulu budzala. Futsi batala
lomntfwana. Ngani na? Bebafuna indvodzana letsenjisiwe.
212 Futsi nguloko lesikufunako namuhla, iNdvodzana
letsenjisiwe. Futsi ngaphambi kwekutsi leyoNdvodzana
letsenjisiwe ifike, liBandla lelikhetsiwe kubona Nkulunkulu
abonakaliswa enyameni, ngitjela timfihlo tenhlitiyo, futsi
ngati tintfo lengitentile. “Jesu Khristu longuye itolo, namuhla,
naphakadze.”
213 Khumbulani, lowo entasi ngaleya eBhabh-, eSodoma
kusihlwa, ubanika umlayeto, umnaketfu lodvumile, Billy G-
r-a-h-a-m, tinhlavu letisitfupha, G-r-a-h-a-m, (lakhe bekungu
A-b-r-a-h-a-m-a), sitfunywa ebandleni lelikhona ngeligama
nje, silichumisa kubo, impela. Futsi wentani na? Munye kuphela
ummangaliso lawentile, wabashaya ngebumphumphutse. Futsi
kushumayela Livi kushaya longakholwa ngebumphumphutse.
Yebo, wakholwa. Kusobala, ukholwa loku; kodvwa watfunywa,
watsi, kulabo betembusave, kubashaya. Futsi loko kunjalo
impela, ngako nango entasi lapho eBhabhiloni yemhlaba, entasi
lapho e—eSodoma yesimanje, ashumayela kulawomahlelo,
angcongcodzela.
214 Nebantfu abakwemukeli ngisho nekukwemukela
ngebucotfo. Ngalolobunye busuku, eLos Angeles, embutsanweni
lomkhulu, ngabona emakhulu laphindvwe ngemakhulu enyuka
kutokwenta tincumo. Bantfu labasha bakhuphuka, ematjitji
nemabhungu, bagcunklutana, futsi bahlafuna ishungamu,
futsi badvonsa tinwele talomunye nalomunye, futsi balingisa,
bakhuphuka kutokwenta sincumo. Akumangalisi kutsi
yiBhabhiloni! Akumangalisi kutsi yiSodoma! Yonkhe lentfo
seyilungele kushiswa.
215 Nkulunkulu ulapha. Jesu Khristu unguye itolo,
namuhla, naphakadze. Emandla akhe asafana nje namuhla
njengoba bekasolo anjalo. Akehluleki. Angeke ehluleke.
UnguNkulunkulu. Utofanele ahlale anguNkulunkulu. Kunjalo!
“Banumzane, sitsandza kubona Jesu,” hhayi kuva takhimshini,
“sibone emandla ekuhambisa aKhe.” Niyakukholwa loko
na? Manje kuleliviki sitoMfuna, sitoMfuna kutsi ahambe
emkhatsini wetfu futsi asikhombise kutsi Unguye itolo,
namuhla, naphakadze.
216 Bukani ngesikhatsi Abetselwa, bagceki labadzala, lawo
masotja ladzakiwe aseRoma aphumela lapho ase abeka
indvwangu ebusweni baKhe, ase aMshaya enhloko, atsi, “Manje,
uma Ungumprofethi, profetha futsi usitjele kutsi ngubani
loKushayile.” Niyabona na? Akamenteli develi emahlaya.

Akazange awuvule umlomo waKhe kutsi asho livi. Kusobala,
Bekati. Bese bandluliselene indvuku, lomunye kulomunye,
batsi, “wena sitjele kutsi ngubani loKushayile manje, futsi
sitoKukholwa.” Niyabona, bagceki kelabo, abakukholwanga.
BekangumProfethi, kodvwa Akanteli bantfu emahlaya.
217 Lena akusiyo imibukiso lemincane. Leti atisiyo intfo letsite,
umbukiso longembili. Bukhona baJesu Khristu. LingeMandla
aKhe emkhatsini webantfu, futsi sifanele singene kuLo
ngekujula kwebucotfo.
218 Sathane futsi, “Uma UyiNdvodzana yaNkulunkulu! Watsi
Ungenta imimangaliso, ake ngikubone Wenta loku, noma wente
lokwa.”
219 Watsi, “Buy’emvakwami, Sathane. Niyabona, kubhaliwe,”
kunjalo, “kutsi niyokhonta iNkhosi, futsi ngiYo kuphela
leniyoyikhonta.” Ngako si…Noma, “Khontani iNkhosi; Ngiyo
kuphela lenitoyikhonta.”
220 Manje siyati kutsi Usenguye. Manje uma sita kusihlwa,
siyatfola manje uma…Jesu angeke ehluleke, ngoba
BekanguNkulunkulu. ULivi. Livi naKhristu kuyafana. Khona-
ke uma Livi letsembisa (Livi) kutsi loku kutokwenteka
etinsukwini tekugcina, uMoya wa-Eliya utobuya ngisho
nangelusuku lwekugcina, kunjalo, etikwebantfu, futsi
Utogucula tinhlitiyo tebantfwana tibuyele kubobabe,
iMfundziso, imigomo yeliBhayibheli. Bakhweshile ehlelweni,
inhlangano. Nemandla lamakhulu aNkulunkulu atokuta
etikwebantfu, nenkhosi yekuthula leyotfumela tinhlitiyo
tabo tibuyele ekukhumbuleni kutsi Usasolo anguNkulunkulu,
kutsi UnguNkulunkulu. Jesu wetsembisa kutsi tintfo Latenta,
emakholwa aKhe bekatokwenta, “Lemisebenti lengiyentako
Mine.”

Lomunye umfo watsi, “O, siyayenta! Senta imisebenti
lemikhudlwana.”
221 Ngatsi, “Yenta nje imisebenti Layenta. Nguloko Lakusho,
niyabona. Yenta loko kucala.”
222 Watsi, “Yebo-ke, sinebazalwane belihlelo lapho,
loshumayela liVangeli yonkhe indlela emhlabeni jikelele.
Bekangeke akwente.”
223 Ngatsi, “Khona-ke yenta imisebenti Layenta, kucala,
khona-ke sitokhuluma ngaloko.”
224 Ngabe wtfula tifundvo temfundvo lephakeme na? Kodvwa
Jesu akazange atsi, “Hambani niye emhlabeni wonkhe futsi
nifundzise loku, noma nifundzise loko.” Watsi, “Hambani niye
emhlabeni wonkhe nishumayele liVangeli.” Kushumayela ku
“bonakalisa emandla aMoya loyiNgcwele.” “Letibonakaliso leti
tiyobalandzela,” akufiki ngesifundvo semfundvo lephakeme,
kunjalo, niyabona, “loyo lokholwako.” Akufiki ngetifundvo

temfundvo lephakeme. Kuta ngeBukhona baNkulunkulu
lophilako ahamba emkhatsini, enyameni yemuntfu, atifakazela
Yena lucobo kutsi Unguye itolo, namuhla, naphakadze. Kunjalo.
Akehluleki kuba ngulofanako. Kufika kalula kabi. Kubamelula
kwaLo nguloko lokucosha umcondvo wetihlakaniphi kuLo.
225 Nguloko lokwabenta bangakholwa nguJesu. “Angakwenta
kanjani umuntfu…Ngani,Watalelwa esonweni, Ungeta kanjani
usifundzise kutsi asenteni na? Sibaphristi. Bobabe betfu
bebabaphristi, bokhokho betfu. Tsine, siyalati lelo liBhayibheli,
ngekhatsi nangephandle. Futsi Wena utama kuta usitjele kutsi
asenteni na?”
226 Watsi, “Nine nibakababewenu, develi, futsi nenta imisebenti
yakhe.” Niyabona na? Futsi, yebo-ke, hhe, leyo kwakuyintfo
lengakejwayeleki kuyisho esicukwini sebafundisi kanjalo.

Kodvwa watsi, “Yebo-ke, sinaMosi. Si…Siyati.”
227 Watsi, “Kube benikholiwe Mosi, beniyongati Mine,” Watsi,
“ngoba Mosi wakhuluma ngaMi. Mosi wakhuluma ngetinsuku
taMi. Futsi uma ningawakholwa emavi aMosi, nitoNgikholwa
kanjani na?” Impela. Watsi, “Uma ningeke niNgikholwe,
njengemuntfu, khona-ke kholwani lemisebenti leNgiyentako;
iyafakaza kutsi NginguBani.”
228 Yebo-ke, leyo yintfo lefanako. Moya loyiNgcwele lomkhulu,
Mesiya, luGcobo, luta etikwetfu namuhla, futsi Luveta kona
kanye kuPhila kwaKhe.
229 Kuyafana nje njengoba Beethoven bekato—ato—toveta
Beethoven futsi, uma kuphila kwaBeethoven kuphila kimi,
ngani, bengingacamba tingoma.Umakuphila kwaJohnDillinger
kwaphila kimi, bengiyoba sigebengu. Uma kuphila kwa—
kwalomunye umuntfu, noma ngabe bekayini, loko kwakuyoba
kimi, emphilweni yami.
230 Futsi uma kuPhila kwaJesu Khristu kukuwe, nguloko nje
loyoba ngiko. Niyabona, kunjalo impela, uyokwenta imisebenti
yaKhe. Jesu washo njalo.
231 Ngiyati kutsi loko kulukhuni kabi kubantfu
labangakholelwa kulokungetulu kwemvelo, nakanjalonjalo.
Futsi sengephute kakhulu, bangani, kodvwa ake ngisho loku
kini, sengivala nje. Ungakwenti, ungavali inhlitiyo yakho
kuko. Wota, nje bani—bani nemcondvo lobhadlile, umcondvo
lobhadlile, niyabona.
232 Wotani, nifundze imiBhalo futsi nibone kutsi letotintfo
ticinisile yini, nibone kutsi leyo yindlela live lelati ngayo
kutsi BekanguMesiya yini, nibone kutsi leyo yindlela
Latikhomba ngayo Yena lucobo. Futsi uma Akwenta
ngalesosikhatsi ngaleyondlela kuletotive letimbili tebantfu,
bobabili umSamariya neliJuda ngoba bebabheke Yena,
manje uma sibuke Yena. Khumbulani, bebakadze bane

tinkhulungwane teminyaka yekufundzisa, ngetulu kweminyaka
letinkhulungwane letimbili, yekufundzisa kutsi Beketa
nekutsi Uyoba njani. Futsi ngesikhatsi Efika, nguleyondlela
Latikhomba ngayo Yena lucobo.
233 Yebo-ke, uma Efika futsi ekupheleni kwemnyaka webeTive,
Utofanele atimbandzakanye Yena lucobo ngendlela lefanako,
noma Akasuye itolo, namuhla, naphakadze. Wabanika…Uma
Avumela lomnyaka webeTive ungene, ngaphansi kwemcondvo
wekuhlakanipha, khona-ke impela Wabalimata, niyabona,
ngoba Wakwenta loko kubakhombisa kutsi BekanguleloLivi.
Futsi Ufanele ente intfo lefanako.
234 Naloku nje bebafundzisiwe, bebabaholi betenkholo
labakhulu, bona, khashane le kunaloko lesinako namuhla.
Bebasive, sive lesibuswa yimitsetfo yeliBhayibheli. Bebanjalo.
Tsine, sifanele sibenjalo, kodvwa, o, sihawukele, sonkhe siyati
kutsi sikhweshe ngemamayela lasigidzi kuko. Bantfu bebangeke
bakhone kuhlala ngaletotinsuku indlela labaphila ngayo manje.
Besilisa nebesifazane labane noma labasihlanu, nebafati,
bebagcotjwa ngematje baze bafe. Ne—netintfo lesitentako
namuhla, futsi sitibite ngesive lesikholwako! Singeke sikwente
loko…noma nakungenjalo bebangeke bakwente, njalo.
Bebanga…Singakwenta, kodvwa bangeke. Ngoba, futsi,
bebafanele bafundziswe. Wonkhe umuntfu bekafanele asokwe.
Bekafanele abe nguloko, noma bekagcotjwa ngematje aze
afe. Uma bekaphetse sisindvo lesikhulu kakhulu ngelusuku
lweliSabatha, watfwala inki leyenele kwenta tincwadzi
letinengi kakhulu, wagcotjwa ngematje waze wafa. Bebafanele
babe ngulaba kholwako. Futsi badadisha leloBhayibheli,
imini nebusuku, kepha noko baphutselwa kwati Mesiya
wabo ngesikhatsi Ema ngco emkhatsini wabo, ngesikhatsi
liBhayibheli libatjela kutsi nguloko impela Layoba ngiko.
235 Manje, sati kanjani. Uma ngitsi, “Ngabe nginesandla na?”
Angati noma loku kutokwenta yini sitfunti noma cha; cha,
kukhanya lokunengi kakhulu. Kodvwa uma sewukhweshile
ekukhanyeni, buka sandla sakho, uyabona kutsi lelitfunti liyini.
Uma ungakaze usibone sandla sakho noma ungakaze utibone
wena lucobo, uma ubona kutsi sitfunti sakho siyini khona-
ke uyati kutsi siyoba yini ngalokuphatsekako, ngoba kuphela
kubonisa loko longiko. Niyabona na?
236 Manje siyati kutsi Khristu bekayini, njengesitfunti, indlela
Latibonakalisa ngayo Yena lucobo. Niyabona na? Futsi siyati
emuva lapho kutsi Wenteni, manje kufanele kubonakaliswe
kitsi. LiVangeli, Khristu, indlela LaKubonakalisa ngayo lapho,
indlela LaKubonisa ngayo namuhla, loko kuMenta abe nguye
itolo, namuhla, naphakadze. Niyakukholwa na?
237 Asikhotsamiseni tinhloko tetfu kwesikhashana sikhuleke.
Manje wonkhe umuntfu akahloniphe ngekutitfoba nje ngako

konkhe leningakwenta, kwemizuzwana lembalwa nje manje.
238 Ngiyacolisa kutsi Billy akaze akhiphe emakhadi
ekukhulekelwa. Ngi—ngiyacolisa ngaloko. Sitowakhipha,
kusasa, ngiyacabanga, enkonzweni, noma lindzani…Ninayo
inkonzo yasekuseni na? Cha. Kutoba yinkonzo yasebusuku
ngensimbi yesikhombisa, lishumi nesihlanu imizuzu ishayile
yesikhombisa, futsi wemukele emakhadi akho ekukhulekelwa.
Sitobe sikhulekela labagulako, iNkhosi itsandza.
239 Jesu Khristu ungumphilisi. Manje khumbulani,
bangani, akukho muntfu longumphilisi. Cha. Akukho
muntfu longuMsindzisi. Jesu Khristu, “Yalinyatwa ngenca
yetiphambeko takho.” Sonkhe soni sitsetselelwe kuJesu Khristu,
kodvwa ngeke kukusite ngalutfo ute ukwemukele. “Ngemivimba
yaKhe waphiliswa.” Ufanele ukukholwe manje. “Wawunjalo,”
hhayi kutsi uyoba njalo. Sewuvele unjalo, kodvwa ufanele
ukwemukele. Manje kukholwe ngayo yonkhe inhlitiyo yakho.
240 Awusho, bengicabanga nje. Empeleni, bangakhi ekhatsi
lapha labakukholwako impela ngebusuku bekucala,
phakamisani tandla tenu, kholwani lelenginitjele kona
kuliCiniso na?
241 Asikhuleke. Asinawulindza kwasamakhadi ekukhulekelwa.
UMoya loyiNgcwele mkhulu nje manje njengoba Bekanjalo uma
bewunelikhadi lekukhulekelwa. Likhadi lekukhulekelwa alenti
lutfo kodvwa linipha…[Akucoshwanga etheyiphini—Umhl.]
242 Khotsamisani tinhloko tenu. Ngifuna kunibuta lokutsite.
Ngalesinye sikhatsi, Jesu waseNazaretha…Uma uke
wangibamba ngenta noma yini ngalokungekho embhalweni,
kutsi leliBhayibheli alisho kutsi, ubophelelekile kutsi ute kimi,
niyabona, kungitjela. Jesu Khristu watsi…
243 Ngesikhatsi Alapha emhlabeni, Bekenyukela ngesheya
kwelwandle, futsi Wema. Futsi endleleni yaKhe,
kwakunendvodza leta kuYe, ligama layo linguJayiru, futsi
beka…lentfombatanyana yakhe yayigula kakhulu, futsi yayifa.
Ecinisweni, yafa ngaphambi kwekutsi Yrena efike lapho.
244 Futsi kwakukhona wesifazane, mhlawumbe lobekahlala
etulu egcumeni, lobekavile ngaYe, nekukholwa kwakhe impela
kwakukholwa kutsi kwakungiko, BekanguMesiya.
245 Ngako kwakunalabanengi bebabhali nebaFarisi labeme
lapho, batsi, “Ningamlaleli lowoMuntfu. LeyoNdvodza
iyonidzabula nonkhe, nididekile. Niyobe senisuka esinagogeni.
U—Angeke…Wena, ungeke wati kutsi ufanele ukholwe ini.
Ungamlaleli lowoMuntfu.”
246 Kodvwa loko akutange kummise lona wesifazane lomncane.
LiBhayibheli latsi bekanenkinga yemopho iminyaka leminengi.
Futsi besacitse konkhe kwekutiphilisa kwakhe futsi wakunika
bodokotela. Nabodokotela akungabateki bebatame kamatima

kusita lowesifazane lomncane, kodvwa abakhonanga kukwenta.
Bekasolo anekutfululwa kwengati, futsi bekamphofu,
mhlawumbe abukeka agula. Futsi khona masinyane nje, weva.
“Yini lomsindvo entasi lapho elusentseni na?”

Batsi, “LowomProfethi waseGalile uta ngakhona.”
“Loyo Jesu?”

247 Niyabona, Jesu uligama lelejwayelekile nje lemaJuda.
Ngiyatana nebantfu labanengi lababitwa ngaJesu. Khona lapho
ngihlala khona lapho e-Arizona, ngati emadvodza lamatsatfu
noma lamane khona lapho, ngisho nebafundisi, lababitwa
ngaJesu.
248 Kodvwa lona nguJesu Khristu, Logcotjiwe, niyabona,
iNdvodzana yaNkulunkulu; nalomProfethi, Jesu, beketa
ngalapho. Bekakwati loko, kutsi Bekangumprofethi. Futsi
bekati kutsi Nkulunkulu bekaLivi, futsi Uta kubaprofethi
baKhe, ngako watsi, “Uma kuphela ngingatsintsa sembatfo
salowoMuntfu, ngitosindza.”
249 Niyayati lendzaba na? [Libandla litsi, “Amen.”—Umhl.]
Kulungile. Khumbulani, wacindzetela esicukwini.
250 Manje, noma ngubani uyati sembatfo sasePhalestine,
sinenguba yangephasi nengubo lendze, futsi siyajikita
ngekukhululeka uma bahamba. Bonkhe besilisa, besifazane,
nabo bonkhe, bebatigcoka. Futsi behlela entasi, futsi banako
njengemakheyiza emi—emilenteni yabo, netintfo, kususa lutfuli
nentfo ekuhlaleni etitfweni tabo. Futsi lapho basahamba,
kusobala, sembatfo sitsatsa lutfuli.
251 Futsi ngako lapho bendlula, mhlawumbe bekadzingeka
akhanse abatungelete. Futsi wonkhe umuntfu bekaMgaca,
“Rabi! S’bani-bani!” Nalabanye babo batsi, “Yebo-ke, U…
akukho lutfo kuYe.” Loko ticuku leticubene, sihlala njalo sinako
ndzawo tonkhe. Kodvwa lona wesifazane lomncane uyafika
wase utsintsa umphetfo wengubo yaKhe.
252 Leso kwakusembatfo saKhe sangephandle. Manje, wena,
bengingeke ngikuve, noma nakungenjalo bewungeke uma
ngitsintse libhantji lakho, noma utsintse lami, futsi lilele
limelene nawe. Lesembatfo lesicekako sasePhalestine, silenga
kangako etinyaweni taKhe, kusobala, ngekwenyama, Akazange
akuve. Wase utsintsa sembatfo saKhe, wabuyela emuva, wahlala
phansi, noma ngabe yini layenta.
253 Jesu wema, wase utsi, “Ngubani loNgitsintsile na?” Ngabe
liciniso lelo na? Kulungile. Manje bukisisani.
254 Manje, loyo kwakunguJesu itolo. Futsi akukho muntfu
lowasho lutfo, futsi Wacalata kutetsameli wate Watfola lapho
loko kukholwa kwakukhona, futsi Wakwembula kuye. Watsi,
“Kukholwa kwakho kukusindzisile. Inkinga yakho yekopha
yancamuka.” Ngabe kunjalo na? “Kukholwa kwakho.” Manje,

loyo kwakunguJesu itolo. Manje kukutsi, manje liBhayibheli
latsi…

255 Manje ngiyati banengi bafundisi netifundziswa letinkhulu
letikhonako letihleti lapha. Manje alisho yini liBhayibheli,
eNcwadzini yemaHebheru 3, kutsi, “Njengamanje ungumPhristi
loMkhulu, lohlala aphila njalo kwenta kuncusela etikwekuvuma
kwetfu”? Ngabe kunjalo na? “UmPhristi loMkhulu uphila njalo
kwenta kuncusela, futsi lonekuvelana nebutsakatsaka betfu.”
Ngabe kunjalo na?Manje uma uMtsintsile, bewuyokwati kanjani
kutsi uMtsintsile na? Bekatokwenta ngalokufanako njengoba
Entile itolo. Ngabe kunjalo na? Niyabona na?

256 Manje uma uMtsintsa, Yena, hhayi lomunye; Yena,
Mtsintse. UngumPhristi loMkhulu, futsi uMtsintse ngekuvelana
nebutsakatsaka bakho. “Nkhosi Jesu, ngiyagula. Ngifanele
ngife, bodokotela bangitjele kutsi angeke ngiphile, kodvwa
ngandlela tsite…noma ngicitse imali yami. Ngi—ngisho
ngingeke ngikhone kuya kudokotela.” Futsi noma yini
lenye inkhatsato yakho lengiko, noma, ngisho, “Angikaze
ngibe kudokotela,” nomangabe kuyini. Futsi utsi, “Nkhosi
Nkulunkulu, ngiyinceku yaKho.” Futsi uma ungesiyo, utsi,
“Ngitoba yinceku yaKho. Mine, ngiyaKukholwa. Kukhona
lokutsite ngaloko lokufundziwe kusihlwa, futsi kwashiwo
kimi, lokuvakala njengeliBhayibheli. Futsi ngiLifundzile futsi
ngiyati kutsi loko kuliciniso. Nalendvodza yetama kuphonsela
kukholwa kwetfu insayeya lapha, iphonsela insayeya kukholwa
kwetfu, khona lapha eNew York City, eNew York; futsi usitjela
kutsi Uhlala afana, kutsi Wena khona manje ungumPhristi
loMkhulu futsi utokwenta etikwentfo lefanako, uma nje kuphela
ngingaKutsintsa. Nkhosi, angitsintse sembatfo saKho.”

257 Manje bewungakwati kanjani na? Manje, indlela kuphela
lokwati ngayo, “Manje, ngiyati kutsi uMnaketfu Branham
akangati, futsi uyindvodza nje, niyabona. Uyindvodza nje leme
lapho, nguloko kuphela. Akati lutfo ngami. Kodvwa uma
ngingaKutsintsa, khona-ke Wena khuluma naye futsi umvumele
akhulume nami.”

258 Ngoba, Nkulunkulu usebenta kuphela ngekutikhetsela
kwebantfu. Bangakhi lokwatiko loko na? Kunjalo impela.
Akenti lutfo ngaphandle kwebantfu. Cha, mnumzane. “Akenti
lutfo ate kucala Akwembule kubaprofethi baKhe.” Ngabe
nguloko lokwashiwo liBhayibheli na? Loko bashumayeli baKhe.
Ya.

259 Manje kukholweni ngenhlitiyo yenu yonkhe, futsi nitsi,
“Nkhosi Jesu, akutsi…” Manje ninga—ningabi neluvalo,
nikitalakitekile, niyabona; uticindzetela wena, ugcumela
ngetulu kwesicongo sako, utama kukwenta lokutsite. Yebo-
ke, kulula nje.

260 Bangakhi ekhatsi lapha losihambi kimi, nalabagulako na?
Asikubone uphakamisa sandla sakho, utsi, “Ngi—ngidzinga
kuphiliswa.” Yebo-ke, kulungile, ngalokuphatsekako wonkhe
umuntfu.
261 Angati muntfu lapha, impela, kutsi ngikhulume naye, noma
ngati. Ngiyamati loMnaketfu Anthony lohleti lapha. Ngi…
loko kumayelana…Futsi manje, mnaketfu, kholwa kutsi lowo
nguMnaketfu Tyler lohleti khona lapho, ngiyakholwa. Akusuye
yini uMnaketfu Pat Tyler na? Ya. Kulungile. Futsi ngacabanga
loko.
262 Manje kwati nje noma ngubani lomunye, ngingahle—
ngingahle kube ngikubonile, futsi ungahle kube uke wangibona,
kodvwa Babe loseZulwini uyati kutsi angiboni muntfu
kulesikhatsi lesi emuva ekhatsi lapha. Yebo, ngiyamati lomfana
lohleti lapha atsatsa ematheyiphu, ngoba ungulomunye
webafana betfu bematheyiphu. Futsi ngaphandle kwaloko…
Uyise ufanele abe lapha ndzawanatsite, ngoba ngicabanga kutsi
bandzawonye. Ngabe ukhona, Mnaketfu Sothmann na? Ukuphi
na? O, kusemuva le ngemuva. Kulungile.
263 Manje wena lucobo lwakho, ngiyati sishiywa sikhatsi, futsi
si…Ngiyacabanga kutsi ngabe besingaphandle lapha kadzeni,
kodvwa nje—nje umzuzwana.
264 Yinye intfo kusho noma yini, futsi yinye intfo yaNkulunkulu
kufakazisa kutsi kucinisile. Manje uma ngitsi unelilungelo ku
dis-…Cha, awunalungelo lekukukholwa, ngoba ngikufundza
eBhayibhelini, niyabona. Niyabona na? Kodvwa manje uma
Nkulunkulu akucinisa loko kutsi kubenjalo, khona-ke nitokwati
kutsi kunjalo noma cha.

Manje ngekutfobeka nje asikhotsamise tinhloko tetfu sentele
umkhuleko.
265 Nkhosi Jesu, ngiyati lena yinsayeya lenkhulu. Yinsayeya
kutsi mhlawumbe ngi—ngi—bengingakafaneli ngikwente.
Angati. Kodvwa ngiva kutsi labanengi balabantfu laba uke
waba semihlanganweni phambilini, bona, bayaKwati futsi
bayati kutsi U—Usesemhlabeni namuhla. Futsi bayati kutsi U—
Uyaligcina Livi laKho ngekumelela Wena lucobo ngesikhundla
sebuntfu. Futsi, Nkhosi, uma nje Utokhuluma ngisho nemuntfu
munye, noma lababili, noma mhlawumbe labatsatfu. Futsi
Latsi, “Ngemlomo wabofakazi lababili noma labatsatfu,
lonkhe livi aliciniswe.” Kwente lokungenani kube bantfu
labatsatfu lapha, Nkhosi, labangatiwa kimi, kutsi Utokhuluma
nabo. Futsi abatsintse sembatfo saKho, khona-ke Ungivumele
ngibone umbono nje futsi ngati kutsi ngitotsini. Akutsi Moya
loyiNgcwele asebentise tindzebe tami, njengoba Unato, futsi
ngemusa kakhulu, Nkhosi, umuntfu longafaneleki. Futsi
akukho namunye wetfu lofanelekile, akukho namunye wetfu;
kodvwa umuntfu ufanele akwente, ngako ngi—ngiyakhuleka,

Nkulunkulu, kutsi Utokwenta kusihlwa. Utokwenta na?
Kuze kutsi kwatiwe, kulelidolobha lelikhulu lelilahlelwe
kwehlulelwa, kafishane. Umhlaba wonkhe, siyati, ungeke
ume kulesimo lesi. Futsi kungahle kubekhona bantfu lapha
labangeke baphindze babekhona futsi, mhlawumbe kungako
ngenta loku, ngisho loku. Ngiyakhuleka, Babe, kutsi Utokwenta
leLivi lengilishumayelile, LiLivi laKho, aLentiwe latiwe,
eGameni laJesu.
266 Manje gcinani tinhloko tenu tikhotseme, futsi nje nikhuleke,
nitsi, “Nkhosi Jesu, angitsintse sembatfo saKho.” Manje uma
sewucedzile kukhuleka, khona-ke buka etulu ngalapha, kute
ube…
267 Manje, angisho kubuka kimi, nonkhe niyakwati loko.
Njengoba Phetro naJohane bendlula esangweni lelitsiwa
liHle, base batsi endvodzeni lekhubatekile, “sibuke,” loko
kwakungachazi…Ngalamanye emagama, “naka lelengikutjela
kona.”
268 Manje khulekani, futsi nitsi, “Nkhosi Jesu, uMnaketfu
Branham akangati, kodvwa Wena uyangati. Vele nje ungivumele
ngitsintse sembatfo saKho, ngoba usandza kungitjela nje kutsi
Ungu ‘mPhristi loMkhulu lonekuvelana’ nebutsakatsaka bami,
futsi wangitjela kutsi Ungu ‘nguye itolo, namuhla, naphakadze,’
nekutsi Utophendvula nje ngendlela lefanako Lowenta ngayo
ngaleta tikhatsi ngesikhatsi loyo wesifazane atsintsa ingubo
Yakho. Futsi impela kutosusa konkhe kungabata kimi, ngoba
ngi—ngitokwati-ke kutsi Unguye itolo, namuhla, naphakadze.”
269 Bese-ke umBhalo utogcwaliseka impela. Singamati Jesu,
kusihlwa, njengoba saMati ngaleso sikhatsi. “Banumzane,
sitsandza kubona Jesu.” Uma ngingena netibati tetipikili
esandleni sami, bengiyoba…bekuyoba ngumzenzisi. Beningeke
niMati ngaloko. Beningeke niMati ngendlela Lebekagcoke
ngayo. NiyaMati ngekuPhila kwaKhe, nguloko lokwaMkhomba
njengeNceku yaNkulunkulu, umProfethi.

Manje khulekani nje, futsi nibe nekukholwa.
270 Nangu dzadze. Angifuni kusho lutfo kuye, ngoba ungabona
kutsi yini lengalungi ngaye. Dzadze lohleti lapha, ngicabanga
kutsi nguye, unesifo selibilo lakhuleka ngaso. Asikhombisi
entsanyeni yakhe. Kodvwa ungabuka intsamo yakhe ngendlela
nje, futsi, ngesikhatsi advonsa libhayi lakhe emuva, liyakwenta.
Angikwati. Kodvwa uma utokholwa ngenhlitiyo yakho yonkhe,
loko kutosuka kuwe. Yebo. Ngi—ngi—ngi—ngi…
271 Uma nje nito—nje banini nekukholwa manje, ningangabati
nje. Khulekani nje, futsi nitsi, “Nkhosi Jesu, ngilindzele
kutsintsa sembatfo saKho. Tembule Wena kimi.”
272 Wena utsi, “Ufunani, Mnaketfu Branham?” Umbono.

273 Manje hloniphani ngekutitfoba sibili. Ninga, ningayaluki,
niyabona, niyabona, niyaphatamisa. Hloniphani impela nje.
274 Lapha, bukisisani loku, bukani lapha. Nangu dzadze khona
ekhatsi lapha, uyakhuleka, lohleti, angibuka ngco. Ngibona
kopha ingati. Isesiswini. Unesisu lesophako. Uma utokholwa!
Ngabe kunjalo, dzadze na? Phakamisa tandla takho. Ngisihambi
kuwe. Angikwati, kodvwa lelo liciniso. Kumile nje manje.
Kukholwa kwakho!
275 Ngifuna kunibuta, utsintseni lowesifazane na? Angimati.
Angikaze ngimbone emphilweni yami. Nguwesifazane nje,
nguloko kuphela lengikwatiko. Niyabona na?
276 Nangu dzadze etulu lapha ekugcineni kwe…ngephandle
lapha ngasekupheleni kwelilayini. Khona lapho nje ngakubona
kwenteka, kubonakala kwangatsi kwakubonisa lomunye dzadze
njengamanje. Nguye loyo. Unenkhatsato yelicolo futsi u…
Kukhona lokungalungi ngelicolo lakho.
277 Beka sandla sakho etikwalodzadze eceleni kwakho,
unalokutsite lokungalungi emhlane wakhe, naye. Kulungile.
Kulukhuni kutsi asukume ehle.
278 Lodzadze lohleti eceleni kwakho utawu phumphutseka, lona
lomunye ngakulolu lolunye luhlangotsi, utawu phumphutseka.
Ngifuna nibeke tandla tenu etikwakhe, futsi. Kunjalo. Kunjalo.
Manje kholwa ngayo yonkhe inhlitiyo yakho, kutophela. Manje
bukisisani kutsi kwentekani.
279 Uyakholwa na? Ngibona litfunti lelimnyama lilenga
emuva lapha, kuse tikwawesifazane lophuyile. Utokufa;
unemdlavuza. Niyabona, uma Nkulunkulu angamtsintsi,
ufanele afe. Nginesiciniseko kutsi uto…Nkulunkulu, ngisite.
Nkkt. Khrush, uma utokholwa ngenhlitiyo yakho yonkhe,
Jesu Khristu utokusindzisa. Niyakukholwa na? K-a-t-u-r, uma
ukholwa ngenhlitiyo yakho yonkhe, Jesu Khristu uyakusindzisa.
Sukuma, dzadze, futsi unike Nkulunkulu ludvumo. Kulungile,
ungaya ekhaya futsi usindze. Angikaze ngimbone lowesifazane,
emphilweni yami. Angikaze ngimbone, emphilweni yami.
Usihambi ngalokuphelele kimi.

Wena utsi, “Yebo-ke, ubite ligama lakhe.”
280 Yebo-ke, loko akusekho. Jesu wabita ligama laSimoni,
wamtjela kutsi ligama lakhe kwaku nguSimoni, loko uyise
bekangiko. Ngabe kunjalo na? “Banumzane, sitsandza kubona
Jesu.”
281 “Jesu Khristu unguye itolo, namuhla, naphakadze.”
Anikukholwa loko na? Anikholwa kutsi nisebukhoneni
baKhe ngco manje na? Bangakhi labakukholwako loko na?
Sitsandza kubona Jesumanje, JesuKhristu!Manje, bekungesimi
lengiphilise labobantfu. Manje naku Kuhamba futsi. Niyabona
na? Kulungile, bani nekukholwa nje.

282 Ngiyakutjela kutsi wentani khona manje. Nine makholwa
bekani tandla tenu etikwalomunye nalomunye, kanjena,
niyabona, ubeke sandla sakho etikwalomunye losedvute nawe.
Jesu, ngitocaphuna emaVi ekugcina Lawasho ngesikhatsi Ashiya
umhlaba, “Letibonakaliso leti tiyobalandzela labakholwako.”
Ngabe utsite wakholwa na? “Letibonakaliso leti titobalandzela
labakholwako.”
283 Kusobala, sinenkholelo futsi sinekungakholwa,
lokuhlanganisiwe. Sihlala njalo sinako loko. Kuhlala njalo
kunemaklasi lamatsatfu ebantfu; emakholwa, bazenzisi,
nalabangakholwa. Futsi sinako loko, futsi. Kodvwa umkhuleko
wakho manje, lapho uhleti khona, bani nekukholwa kwemuntfu
lobeke tandla takho etikwakhe. “Kholwa,” Jesu Khristu washo
loku.
284 Khumbulani manje, uma ningakholwa, caphelani kakhulu,
ngoba letifo leti tihamba tisuka kulomunye tiye kulomunye.
Siyakwati loko. Sikufundza eBhayibhelini, lapho imimoya
lemibi yaphuma khona kulomunye yangena kulomunye
ngco. Futsi siyakubona konkhe…Labanengi benu uke waba
semihlanganweni futsi bakubona. Uma loko kunjalo, tsanini,
“Amen.” [Libandla litsi, “Amen.”—Umhl.] Impela, bantfu
ukhubatekile, futsi bashaywe baba timungulu, bayafa, khona
lapho emhlanganweni, yonkhe intfo.
285 Manje ngendlela lokhuleka ngayo, awutikhulekeli wena.
Khulekela loyo lobeke tandla takho etikwakhe. Niyabona,
bakhulekeleni.
286 Futsi manje uma kukhona umuntfu ekhatsi lapha,
basachumene kanjalo, loyo akusuye umKhristu, futsi ufuna
kwemukela Khristu njengeMsindzisi wakho, ungakwenta
kwatiwe ngekuma nje ngetinyawo takho, utsi, “Ngifuna
kwemukela Jesu njengeMsindzisi wami, khona manje,
eBukhoneni baKhe. Ngifuna kusukuma, kukhombisa
kulelibandla, kutsi ngibufakazi kuJesuKhristu. NgitoMemukela
khona manje, njengeMsindzisi wami.” Uma ungakaze ukwente
loku phambilini, unelitfuba lakho lekuma manje. Uto…
Mmele manje, Utokumela kamuva uma u—useNkantolo
yekwaHlulelwa. Uma ungesuye umKhristu, kwemukele manje.
287 Futsi nine lenibeke tandla tenu etikwalomunye nalomunye
manje, khulekelelani lomunye nalomunye. Manje khumbulani,
bakhulekela nine, bakhulekeleni. Manje ngitokhuleka etulu
lapha, nani, ngabo bonkhe labantfu laba.
288 Nkulunkulu akubusise emuva lapho, mnaketfu. Nkulunkulu
waseZulwini, bani nesihawu. Loko kuhle kakhulu, intfo
lebuchawe. Angabakhona yini lomunye longasukuma, atsi…
Jesu uyakwati. “Kute umuntfu longeta…” Nkulunkulu
akubusise, dzadze. Loko kuhle.

289 Bukani nje Bukhona baJesu Khristu bungena
emhlanganweni futsi bente kona kanye nje Lakwenta
emBhalweni. Loko akunakwenteka nhlobo kutsi umuntfu ente
loko. Kubita uMoya kwenta loko.

290 Manje uma nifuna kuLibita, njengebaFarisi, “umoya
lomubi,” khona-ke nitokwemukela lowomvuzo.

291 Futsi uma uWubita ngekutsi, “uMoya waNkulunkulu,” bese-
ke uyaWemukela. Kwemukele njengeMsindzisi wakho, ngoba
UnguJesu Khristu, nguMsindzisi kuphela welive. Futsi U—
UyiNdvodzana yaNkulunkulu, ufele wena, Ulapha kusihlwa
kumuntfu waMoya loNgcwele. Usenguye Jesu, usenguJesu
Khristu kumuntfu waMoya loNgcwele, lokunguKhristu esimeni
saMoya. Futsi uma ungakaze uMemukele njengeMsindzisi,
ungavele nje usukume, uyati, futsi Uyofakaza ngawe uma
uyoFakaza ngaYe.

292 Labanye basukuma. Uma akhona lomunye, ngalokukhulu
kushesha ngaphambi kwekutsi sikhuleke; Nkulunkulu
anibusise. Nkulunkulu anibusise. Nkulunkulu akubusise,
wena, wena, eBukhoneni baKhe. Loko kuhle. Labanengi,
loko kukahle. Nkulunkulu akubusise. Nkulunkulu akubusise,
dzadze. Nkulunkulu akubusise, emuva le, lendvodza leseyivele
imile, yaphakamisa tandla tayo. Nkulunkulu akubusise. Futsi
Nkulunkulu akubusise. Loko kuhle. Nkulunkulu akubusise.
Loko kuyamangalisa. Kunjalo. Mtsatse khona manje.

293 Khumbulani, khonamanje, eGameni laJesu Khristu, akukho
kuphila ekhatsi lapha lokungafihlwa kuNkulunkulu khona
manje, kodvwa loko Lebekangakwembula kimi impela nje.
Niyakwati loko. Nine, labanengi benu uke wabakhona; nonkhe
nine lenike naba semihlanganweni phambilini, futsi nje uLibone
lenta kujika lokukhulu, tsanini, “Amen.” [Libandla litsi,
“Amen.”—Umhl.] Impela. Niyati kutsi kuliciniso. Futsi khona
manje, ngiyati kutsi kunebantfu lapha labafanele batinikele
bona lucobo kuKhristu. Ngiyacela kwenteni. Ngiyacela
kwenteni manje nise—nisenalo litfuba, eBukhoneni baKhe
bebuNkulunkulu. O, hlolani! Singahle kube sekwephutekile
kuna lelesikucabangako, khona manje.

294 Ngesikhatsi Yena, Bukhona baKhe bebukhosi, angena
futsi asibusisa, futsi afakaze ngemBhalo, Nangu lapha, Livi
lelicinisekisiwe. Bantfu labasiphohlongo noma labalishumi
khona lapha, baphiliswa, bahleti khona lapha. Futsi
kungetulu. Uma utotsatsa livi lami, njengenceku yaKhe, loko
kuKhanya lenikubona esitfombeni isayensi lenako khona lapha
eWashington, DC, njengoba, “siDalwa lesingetulu kwemvelo
kuphela lesake satsatfwa,” loko kuKhanya nje kushaya
lesakhiwo lesi, ndzawo tonkhe nangalapha, nasemaceleni
nasemacentselweni. Manje, kunjalo.

295 Manje niyakholwa. Jesu Khristu washo, emaVi ekugcina
Lawasho ngesikhatsi Ashiya umhlaba, “Letibonakaliso leti
titobalandzela labakholwako. Uma babeka tandla tabo
etikwalabagulako, batosindza.”
296 “Futsi Wemukelwa etulu eNkhatimulweni. Futsi
bachubekela ndzawo tonkhe, bashumayela, iNkhosi isebenta
nabo, icinisa Livi ngetibonakaliso tilandzela.”
297 Khulekelanani manje ngisanikhulekela kulelipulpiti.
298 Nkhosi Jesu, iNdvodzana yaNkulunkulu Leyavuka
kulabafile, ngelusuku lwesitsatfu, kufa nesihogo kwakungeke
kuMbambe. Wenyukela Etulu, wahlala phansi ngesekudla
saloMkhulu Etulu, lapho Ake aphila khona kwenta kuncusela
etikwekuvuma kwetfu. Futsi manje, neBukhona baKhe
lobubalulekile lapha esimeni saMoya loNgcwele, lowente
umsebenti futsi wayibona imicabango losetinhlitiyweni
tebantfu, wabatjela tifo tabo, wamemetela kutsi baphilisiwe. O
Nkulunkulu, kubona umsebenti waKho lomkhulu lonemandla;
yati kutsi kuloku lokuphambene, lusuku loluhlangahlangene,
lolugcwele tembusave telibandla, leligcwele lonkhe luhlobo
lwetintfo, noko Nkulunkulu lophilako ukhona khona lapha
kanye natsi kusihlwa. Akukho sifundvo semfundvo lephakeme,
akukho lutfo ngaphandle kwebufakazi lobubonakalako, Moya
loNgcwele, khona ngco emkhatsini wetfu, Jesu Khristu enta
letintfo leti njengoba Enta ngesikhatsi Alapha emhlabeni. O
Nkulunkulu, bani nesihawu!
299 Futsi, Sathane, uyatibona tandla talabantfu laba tibekwe
etikwalomunye nalomunye. Usidalwa lesehluliwe. Ungeke
usaphindze ubambe labantfu laba. Ngiyakuyala, eGameni
laJesu Khristu, iNdvodzana yaNkulunkulu, kutsi ukhulule
labantfu laba futsi uphume kubo. Phuma, kugula nekuhlaseleka,
kulabantfu laba. Ngiyakuyala, eGameni laJesu Khristu, kutsi
ubashiye.
300 Kukholwe manje ngayo yonkhe inhlitiyo yakho! Uma
ukukholwa, sukuma ume ngetinyawo takho manje futsi
ukwemukele. Phakamiselani tandla tenu kuNkulunkulu, nitsi,
“Manje sengiyakwemukela kuphiliswa kwami. Ngiyakholwa.”
Manje phakamisani tandla tenu futsi niMnike ludvumo, nitsi,
“NgiyaKubonga, Nkhosi Jesu!”

